
Predgovor 
 

Poštovani čitaoci, 

Zadovoljstvo mi je predstaviti konferencijsku brošuru „Lokalni izbori 2024- lekcije 

za budućnost“. 

Postizborna Konferencija „Lokalni izbori 2024-lekcije za budućnost“ koja je okupila 

preko 200 učesnika, predstavnika općinskih / gradskih izbornih komisija, izborne 

stručnjake iz zemlje i inostranstva uključujući predstavnike Vijeća Evrope, Misije 

OSCE-a u BiH, Ureda OSCE-a za demokratske institucije i ljudska prava (ODIHR), 

Delegacije Evropske unije, Ureda Visokog predstavnika za Bosnu i Hercegovinu 

(OHR), predstavnike nevladinog sektora u Bosni i Hercegovini i medija predstavljala 

je forum na kojem su analizirani organizacija i provedba Lokalnih izbora 2024. 

godine u Bosni i Hercegovine, izazovi i novine s kojima smo se susretali, što 

predstavlja priliku za učenje i definiranje budućih koraka za unapređenje izbornog 

procesa.  

Zbornik radova sa postizborne Konferencije obuhvaća pozdravna obraćanja, nalaze 

iz izvještaja izbornih posmatračkih misija OSCE/ODIHR-a i Kongresa lokalnih i 

regionalnih vlasti Vijeća Evrope, izvještaj o radu izbornih komisija osnovnih 

izbornih jedinica, izvještaj o provođenju pilot projekata i studiju izvodljivosti, kao i 

edukacije biračkih odbora i procesa brojanja na biračkim mjestima i u Glavnom 

centru za brojanje - uočeni nedostaci, kao i konsolidovane zaključke četiri radne 

grupe kojima su učesnici formulisali prijedloge za unaprijeđenje integriteta izbornog 

procesa.  

Učesnici Konferencije su ocijenili da su protekli Lokalni izbori koji su održani u 

oktobru 2024. godine uspješno provedeni. Također, smatraju da je bez obzira na 

izmjene i dopune Izbornog zakona BiH potrebno dodatno raditi na unaprjeđenju 

izbornog procesa usvajanjem novih izmjena i dopuna Izbornog zakona BiH na 

temelju stečenih znanja, naučenih lekcija sa prethodnih izbora i preporuka 

posmatrača. Učenici su pozdravili proces uvođenja tehnologija na biračkim mjestima 

i smatraju da ove aktivnosti moraju biti nastavljene kako bi tehnologije bile 

implementirane ili pilotirane na većem broju biračkih mjesta. 

Centralna izborna komisija BiH se zahvaljuje svim učesnicima, prezenterima, 

gostima i osoblju Sekretarijata Centralne izborne komisije BiH koji su dali svoj 

doprinos izradi ove brošure.  

Publikacija je pripremlјena na osnovu Konferencije održane zahvalјujući pomoći 

Misije OSCE-a u Bosni i Hercegovini i Vijeća Evrope koji su  dali svoju svesrdnu 

podršku organizaciji iste. Ovim putem im se najiskrenije zahvaljujem.  

Nadamo se da će ova brošura poslužiti kao podsjetnik na rad izborne administracije, 

ali i kao koristan referentni materijal za praćenje daljnjeg napretka u izbornom 

procesu u Bosni i Hercegovini.  

 

Dr. Irena Hadžiabdić, 

predsjednica Centralne izborne 

komisije Bosne i Hercegovine 

Uvodno obraćanje 

Dr. Irena Hadžiabdić,  

predsjednica Centralne izborne komisije BiH 
   

Poštovane ekscelencije,  

kolegice i kolege,  

članice i članovi izbornih komisija, dragi gosti,  

Zadovoljstvo mi je pozdraviti vas na početku 

ove dvodnevne Postizborne konferencije tijela 

za provedbu izbora „Lokalni izbori 2024. godine 

– lekcije za budućnost“ koju Centralna izborna 

komisija BiH organizira uz podršku Vijeća 

Evrope i Misije OSCE-a u Bosni i Hercegovini, 

na čemu im se zahvaljujem u svoje i u ime 

Centralne izborne komisije BiH. Poznato je da je 

na snazi privremeno finansiranje institucija 

Bosne i Hercegovine i ovaj skup ne bi bio moguć 

da nije bilo dobre volje donatora. 

Ovo je već jedanaesta po redu postizborna konferencija koju organiziramo, i mogu 

konstatirati da je ovo naša najznačajnija stručna konferencija posvećena izborima i 

izbornom procesu u Bosni i Hercegovini. Ovo je jedinstvena prilika da u saradnji sa 

izbornom administracijom, predstavnicima političkih stranaka, civilnog društva i 

međunarodnih organizacija, analiziramo naš rad i tražimo načine za poboljšanja 

izbora u BiH. Međutim razočaravajući je da se ovom pozivu jedino nisu odazvale 

političke stranke, iako smo svim parlamentarnim strankama blagovremeno uputili 

poziv na ovu konferenciju. 

Analiziraćemo sve aspekte izbornog procesa i diskutovati o trenutnim izazovima. 

Naši finalni zaključci će definirati buduće korake neophodnih izmjena i dopuna 

izbornog zakonodavstva. 

Tokom ove dvodnevne konferencije govorit ćemo o tome kako smo organizirali i 

proveli Lokalne izbore u Bosni i Hercegovini 2024. godine, predstavit ćemo Izvještaj 

o provedenim pilot projektima i Studiju izvodljivosti, imat ćemo priliku da čujemo 

nalaze i preporuke iz izvještaja međunarodnih posmatračkih misija (ODIHR-a, 

Kongresa lokalnih i regionalnih vlasti). 

Rad u četiri radionice će biti prilika da svi učesnici konferencije razmijene svoja 

mišljenja, iskustva i zapažanja u vezi procesa glasanja i brojanja, imenovanja 

biračkih odbora, upotrebe novih tehnologija, ali i svih drugih problematičnih 

aspekata izbornog procesa. 

Duboko smo svjesni problema sa kojima se izborna administracija suočava poput 

nedovoljnih sredstava za sve neophodne aktivnosti, izostanka naknada za rad ili 

neadekvatnih naknada za njihov rad, nedostatka prostora za rad i obuke, nedovoljnog 

vremena za sve neophodne aktivnosti, neadekvatne edukacije i informisanja, velikog 

broja žalbi i prigovora koji ukazuju na sistematsko kršenje odredbi Izbornog zakona 

BiH.  

Nove tehnologije koje smo testirali su već nakon prvih ocjena pokazale da naš proces 

može biti efikasniji, pouzdaniji i transparentniji, pod uslovom da su nam 

pravovremeno osigurana neophodna finansijska sredstva, oprema, adekvatno 

skladište, ekspertna pomoć i  neophodni ljudski resursi koje ova kompleksna 

aktivnost i zahtijeva. 

Na Lokalnim izborima 2024. godine smo ovaj zadatak uspješno završili isključivo 

zahvaljujući donatorskoj pomoći. 

Predvidjeli smo značajno vrijeme na ovoj konferenciji za diskusije i namjera nam je 

da se posebno posvetimo načinima za poboljšanje izbornog procesa, kako bi što 

spremnije dočekali naredne Opće izbore 2026. godine. 

Zaključke konferencije ćemo objediniti i usvojiti kao završni dokument konferencije, 

te će oni biti dio naše inicijative za neophodne izmjene i dopune Izbornog zakona 

BiH koji namjeravamo uputiti u Parlamentarnu skupštinu BiH do kraja maja. 

Pozivam vas da kvalitetno iskoristimo vrijeme kako bi ova konferencija, kao i sve 

prethodne do sada, polučila kvalitetne zaključke i preporuke.  

Hvala vam što ste se odazvali našem pozivu i dobro nam došli! 

Uvodno obraćanje 

- Nj.E. Ambasador Brian Aggeler  
šef Misije  OSCE-a u BiH 

 

Poštovana gđo. Hadžiabdić,  

dragi članovi općinskih izbornih komisija,  

kolege i partneri,  

 

•  Misija OSCE-a cijeni svoj snažan odnos 

sa Centralnom izbornom komisijom. 

 

• Izborna administracija je složen i osjetljiv 

proces koji zahtijeva ne samo aktivno 

učešće tijela za provođenje izbora, već i 

profesionalno, nepristrasno i integritetom vođeno angažovanje političkih 

stranaka, civilnog društva, pravosuđa, organa za provođenje zakona i medija. 

 

• Transparentnost izborne administracije igra ključnu ulogu u oblikovanju 

institucionalnog povjerenja u društvu. Veća transparentnost smanjuje 

informacioni jaz između građana i javnih zvaničnika, omogućavajući biračima 

da donose informiranije odluke, uključujući i to da li će podržati političke stranke 

ili se lično angažovati u njihovom radu. 

 

• S obzirom na to da je izborni ciklus 2024. godine sada završen, vrijeme je za 

razmišljanje i procjenu načina na koji su izbori provedeni. 

 

• Iz perspektive Misije, lokalni izbori 2024. godine provedeni su u teškim 

političkim okolnostima, u okruženju obilježenom ograničenom društvenom i 

političkom kohezijom. 

 

• Unatoč snažnoj podršci međunarodne zajednice izbornoj reformi, uključujući 

napore Misije u posredovanju i zagovaranju, vlasti u BiH do sada nisu uspjele 

uskladiti Izborni zakon BiH s međunarodnim standardima i najboljim praksama 

za demokratske izbore. 

• Lokalni izbori 2024. godine održani su u skladu s Izbornim zakonom BiH, 

izmijenjenim u martu 2024. godine od strane Visokog predstavnika Schmidta, s 

navedenim ciljem osiguranja izbornog integriteta. 

 

• Kao što je ODIHR i naveo, izborna administracija je profesionalno obavljala 

svoje dužnosti. Međutim, kratak vremenski okvir za provedbu novih zadataka, 

zajedno s neadekvatnim resursima, predstavljao je značajan teret za sve vas i 

ostavio neke važne odredbe neispunjenima. 

 

• Željeli bismo odati priznanje značajnim naporima koje je svako od vas uložio u 

provođenje prošlogodišnjih izbora. 

 

• Svi cijenimo posao koji ste obavili i nastavljate obavljati na zaštiti demokratskih 

prava građana BiH i jačanju izbornog sistema. 

 

• Istovremeno, moram naglasiti da izborni zvaničnici na svim nivoima moraju 

obavljati svoje profesionalne dužnosti nezavisno i bez političkog uplitanja. 

 

• Stoga je ključno suzdržati se od bilo kakvih radnji koje bi mogle dovesti u pitanje 

vašu nepristrasnost, jer takve radnje riskiraju potkopavanje same nezavisnosti 

institucija koje predstavljate. 

 

Mnogi problemi koje je ODIHR identifikovao su ponavljajući tehnički nedostaci, 

od kojih je nekoliko uočeno i tokom Opštih izbora 2018. godine. To uključuje: 

o nejednaka vrijednost glasa; 

o nedosljedan rad biračkih odbora, posebno u brojanju glasova i 

popunjavanju zapisnika o rezultatima; 

o netačnosti i nedostaci u biračkim spiskovima; 

o ograničene zaštitne mjere za osiguranje tajnosti glasanja; 

o pristrasno medijsko izvještavanje, uključujući i izvještavanje javnih 

emitera; i 

o kontinuirana ograničenja učešća žena u izbornom procesu. 

 

• Svi ovi faktori navode Misiju na zaključak da određeni pravni i sistemski 

nedostaci i dalje postoje. 

• Drugim riječima, i pravni okvir i provedba izbora i dalje pate od sistemskih 

slabosti. 

 

• Iako tijela za provođenje  izbora, mediji, organizacije civilnog društva i tužioci 

mogu dati pozitivan doprinos unutar postojećeg pravnog okvira, primarna 

odgovornost za rješavanje ovih pitanja leži na političkim strankama. 

 

• Uzimajući to u obzir, kao što znate: ovi problemi se mogu riješiti. ODIHR je dao 

konkretne preporuke koje bi riješile mnoge od identifikovanih problema. 

 

• Ove preporuke su čvrste, zasnovane na analizi zapažanja prikupljenih sa hiljada 

biračkih mjesta. 

 

• Kako bi podržala implementaciju preporuka ODIHR-a, putem našeg Projekta 

integriteta izbora, koji podržavaju Njemačka, Norveška, Velika Britanija i SAD, 

Misija OSCE-a u Bosni i Hercegovini uložila je značajne napore i resurse. 

 

• Podržali smo nekoliko krugova obuke za izbornu administraciju, uključujući 

opštinske izborne komisije, kontrolore rezultata i predsjednike i njihove 

zamjenike u biračim odborima. To je uključivalo i finalni krug obuke koja je 

obuhvatila preko 4.300 predsjednika biračkih odbora i njihovih zamjenika, a 

održana je na 107 lokacija širom BiH. U bliskoj saradnji sa CIK-om, 

namjeravamo da se fokusiramo na izgradnju kapaciteta izborne administracije u 

2025. i 2026. godini. 

 

• Također smo podržali implementaciju pilot projekta biometrijske identifikacije i 

autentifikacije birača na svih 138 redovnih biračkih mjesta u Brčko distriktu BiH. 

Toplo pozdravljamo prihvatanje Završnog izvještaja i Studije izvodljivosti CIK-

a o izbornim tehnologijama od strane Parlamentarne skupštine BiH i pozivamo 

vlasti u BiH da odobre i podrže dalje širenje ovih izbornih tehnologija za opšte 

izbore 2026. godine. 

 

• Pored toga, Misija je podržala i finansirala širok spektar aktivnosti za 

informisanje birača, s posebnim fokusom na birače koji prvi put glasaju, žene i 

osobe s invaliditetom. Namjeravamo nastaviti ovu podršku u 2025. i 2026. 

godini. 

• Poštovane kolege i partneri 

 

• Iz naše perspektive, dozvolite mi da ponudim dva zaključna zapažanja. 

 

• Prvo, unutar trenutnog izbornog sistema i dalje postoji značajan prostor za 

greške, nepravilnosti i zloupotrebe. 

 

• Posljedično, postoji široko rasprostranjeno javno nepovjerenje u izborni proces, 

kako u periodu prije izbora, tako i nakon njih. 

 

• Da budemo jasni: ne sugerišemo da je ovo nepovjerenje uvijek u potpunosti 

opravdano - ali kako se kaže, „percepcija oblikuje stvarnost“. 

 

• Percepcije se ne mogu promijeniti bez rješavanja stvarnih problema unutar 

izbornog ciklusa. 

 

• Drugo, povjerenje se ne može obnoviti bez odgovornosti - bilo da se radi o 

političkim akterima ili o tijelima za provođenje izbora i zvaničnicima. 

 

• Odgovornost ne podrazumijeva nužno krivične istrage, već proces koji 

identifikuje greške, omogućava korektivne mjere i osigurava da odgovorni budu 

pozvani na odgovornost - ponekad s posljedicama. 

 

• U proteklih nekoliko godina, Misija OSCE-a u BiH i CIK su zajedno postigli 

značajne rezultate. 

 

• Uvjeren sam da ćemo u budućnosti nastaviti dalje razvijati ovaj napredak. 

 

• Kao i uvijek, Misija OSCE-a u BiH je spremna podržati izbornu administraciju 

na bilo koji način. 

 

• Hvala vam. 

Uvodno obraćanje  

Vahagn Muradyan  
zamjenik šefice Ureda Vijeća Evrope u Sarajevu 

 

Uvažena predsjednice Centralne izborne komisije,  

Uvaženi članovi CIK-a,  

predstavnici izbornih tijela,  

kolege iz međunarodnih organizacija, 

dame i gospodo,   

Zadovoljstvo mi je i čast pridružiti vam se danas u 

ime Vijeća Evrope.  

Ova postizborna konferencija važna je prilika da 

se sagledaju nedavni lokalni izbori 2024. 

godine, ali i da se pogleda i u budućnost - u 

2026. godinu i dalje. Ovo je znak zrelosti i 

strateškog pristupa. Vrijeme između izbora je vrijeme za promišljanje, reforme i 

izgradnju kapaciteta. Vijeće Evrope je ponosno što je dio ovog procesa zajedno sa 

Centralnom izbornom komisijom i drugim partnerima. 

Željeli bismo pohvaliti Centralnu izbornu komisiju za njenu posvećenost jačanju 

transparentnosti, inkluzivnosti i profesionalizma izbornog procesa. Vaš rad u 

izazovnim uslovima zaslužuje priznanje. Vijeće Evrope je ponosno što podržava ovu 

konferenciju kroz naš zajednički projekat „Podrška transparentnosti, inkluzivnosti 

i integritetu izborne prakse i procesa u Bosni i Hercegovini – Faza II“. 

Cilj projekta je jačanje integriteta izbora i povjerenja javnosti jačanjem kapaciteta 

Centralne izborne komisije (CIK), profesionalizacijom izborne administracije i 

poboljšanjem edukacije birača, s fokusom na nedovoljno zastupljene grupe. 

Vijeće Evrope ostaje vaš partner na ovom putu ka jačoj demokratiji i inkluzivnim 

izbornim procesima. 

Želim vam produktivnu i otvorenu razmjenu mišljenja tokom konferencije.  

Hvala vam i želim vam uspješan rad. 

Plenarna sesija I 

Nalazi iz izvještaja OSCE/ODIHR posmatračke misije,  

Martina Barker Ciganikova, savjetnica za izbore – ODIHR 

 

Poštovane dame i gospodo, uvaženi gosti, 

veliko mi je zadovoljstvo obratiti vam se 

danas u okviru ove važne konferencije. 

Moje ime je Martina Barker-Ciganikova i 

radim kao savjetnica za izbore u Uredu za 

demokratske institucije i ljudska prava, 

poznatom i kao ODIHR. Zajedno s 

kolegom, zadovoljstvo nam je i čast što 

smo ovdje. 

Ovdje smo da predstavimo glavne nalaze 

naše Misije za posmatranje izbora (EOM) 

koja je raspoređena na poziv vlasti da posmatra lokalne izbore 6. oktobra 2024. 

godine. Moja prezentacija je podijeljena u tri dijela:  

 Prvo, opšti zaključci misije i prioritetne preporuke 

 Drugo, učinak izborne administracije i izazovi s kojima se suočila tokom 

lokalnih izbora 2024. godine i 

 Treće, naučene lekcije uoči izbora 2026. godine. 

 

PRVI DIO 

Vrlo kratko o mandatu, formatu i obimu naše misije: 

ODIHR EOM je procijenio usklađenost izbornih procesa s obavezama OSCE-a i 

drugim standardima za demokratske izbore, kao i domaćim zakonodavstvom. 

Za dan izbora, ODIHR EOM je udružio snage s delegacijama Kongresa lokalnih i 

regionalnih vlasti Vijeća Evrope i Evropskog parlamenta (EP) kako bi formirali 

Međunarodnu misiju za posmatranje izbora (IEOM). Na dan izbora raspoređeno je 

240 posmatrača iz 37 zemalja. 

Završni izvještaj sadrži 28 preporuka, uključujući 7 prioritetnih, kako bi se izbori u 

Bosni i Hercegovini uskladili s obavezama prema OSCE-u i drugim međunarodnim 

standardima za demokratske izbore. 

Opšta ocjena procesa:  

Lokalni izbori održani 6. oktobra 2024. bili su kompetativni i efikasno provedeni, ali 

su se održali u okruženju u kojem je nedostajala društvena i politička kohezija. 

Izborna administracija je profesionalno obavila svoj posao u skladu s opsežno 

izmijenjenim pravnim okvirom. Dugo očekivana reforma je poboljšala integritet 

procesa, ali je obim amandmana, u kombinaciji sa vremenskim pritiskom i 

neadekvatnim resursima, otežao njenu implementaciju. Temeljne slobode su 

poštovane tokom kampanje, ali nedovoljni napori za generisanje javnog angažmana, 

retorika oblikovana po etničkim linijama i ograničeno i pristrasno medijsko 

izvještavanje smanjili su mogućnost birača da donesu informisan izbor. Žene su bile 

nedovoljno zastupljene tokom cijele kampanje, posebno kao kandidatkinje u utrkama 

za poziciju gradonačelnika/načelnika. Dan izbora je bio miran, ali su naši posmatrači 

primijetili kompromise u pogledu tajnosti glasanja zbog rasporeda biračkih mjesta i 

nedosljedne primjene proceduralnih zaštitnih mjera. 

 

Ključne preporuke: 

▪ Pregled pravnog okvira i rješavanje preostalih preporuka ODIHR-a kroz 

otvoren i inkluzivan proces konsultacija; 

▪ Jačanje napora usmjerenih na olakšavanje aktivnog učešća žena u javnom i 

političkom životu; 

▪ Jačanje slobode izražavanja povećanjem zaštite novinara od prijetnji i 

zastrašivanja i ukidanjem krivičnih sankcija za klevetu;  

▪ Osiguranje pravovremenog i efikasnog pravnog lijeka protiv kršenja izbornih 

pravila; 

▪ Osiguranje adekvatnog finansiranja izbornih kampanja revizijom ograničenja 

troškova i uspostavljanjem odvraćajućih, ali proporcionalnih sankcija; 

▪ Dalja edukacija birača i izbornih zvaničnika o zaštiti prava na glasanje u 

tajnosti u slobodnoj atmosferi. 

▪ Osiguranje jednakog prava glasa i autonomnih uslova glasanja za birače s 

invaliditetom; 

Kao što sigurno znate, svih 57 zemalja u regiji OSCE-a formalno se obavezalo da će 

odmah djelovati na osnovu procjena i preporuka ODIHR-a o izborima. 

Baza podataka ODIHR preporuka o izborima prati stepen u kojem države u regiji 

OSCE-a provode preporuke. 

Za Bosnu i Hercegovinu, misija ODIHR-a ocijenila je provedbu prethodnih 

preporuka sadržanih u završnim izvještajima iz 2014., 2018. i 2022. godine i 

zaključila da je od 71 ocijenjene preporuke, 11 u potpunosti provedeno, 7 uglavnom 

provedeno, 29 djelimično provedeno i 24 nije provedeno. Ukupno je 47 preporuka 

(66 posto) provedeno u određenoj mjeri. 

 

DRUGI DIO 

U drugom dijelu moje prezentacije, željela bih se detaljnije fokusirati na učinak 

izborne administracije tokom lokalnih izbora 2024. godine. Kao i svako tijelo za 

provođenje izbora danas, CIK BiH se suočio s nekoliko značajnih izazova koji 

proizlaze iz pravnih, logističkih, tehnoloških, političkih i društvenih faktora.  

Uprkos ovim preprekama, izborni proces je također pružio vrijedne lekcije i uvide 

za buduća poboljšanja. Neki od glavnih izazova uključuju (navest ću samo neke):   

- brza implementacija zakonskih reformi, u kombinaciji s ograničenim 

resursima, što ometa njihovu efikasnu implementaciju 

- ograničeno učešće javnosti 

- uticaj poplava i klizišta koji su doveli do odgađanja izbora u određenim 

područjima, što je pogodilo preko 63.000 birača 

- kompromisi u pogledu tajnosti glasanja 

- značajna nedovoljna zastupljenost žena, posebno u utrkama za 

gradonačelnike/načelnike. 

Bez obzira na gore navedeno, kada je u pitanju ukupna procjena rada izborne 

administracije, misija je zaključila da: 

Opšta ocjena 

Centralna izborna komisija (CIK) i gotovo sve opštinske izborne komisije (OIK) 

efikasno su i profesionalno upravljale tehničkim aspektima priprema za izbore i 

generalno su uživale povjerenje zainteresovanih strana. Ipak, misija je primijetila da 

bi se transparentnost donošenja odluka mogla dodatno poboljšati ako bi CIK i OIK 



 
 

20 
 

objavili sve svoje zapisnike, odluke i uputstva, uključujući i one o prigovorima, 

blagovremeno i u potpunosti. 

Misija je također primijetila da su napori u edukaciji birača bili inkluzivni, ali 

ograničeni zbog nedovoljnih finansijskih i ljudskih resursa, te da su mogućnosti 

dosezanja šire publike putem društvenih mreža bile nedovoljno iskorištene. 

Izmijenjeni pravni okvir i njegova provedba 

U pogledu izmijenjenog pravnog okvira, misija je procijenila da, iako su izmjene 

povećale integritet izbornog procesa, činjenica da su uvedene neposredno prije 

izbora predstavljala je značajan teret za CIK i testirala njegove kapacitete, posebno 

kada je u pitanju imenovanje i obuka predsjednika biračkih odbora i njihovih 

zamjenika. U mnogim slučajevima, CIK nije mogao pronaći odgovarajuće 

kandidate, a opštinske/gradske izborne komisije (OIK/GIK) morale su obezbijediti 

osoblje sa svojih rezervnih listi. 

O informaciono-komunikacijskoj tehnologiji 

Kako je predviđeno amandmanima iz 2024. godine i uz finansijsku pomoć 

donatorske zajednice, CIK je implementirao četiri pilot projekta informaciono-

komunikacijske tehnologije (IKT). Tehnologija je uvođena postepeno, a pilot 

projekti su testirani prije dana izbora, što je u skladu s međunarodnom dobrom 

praksom. Izborna posmatračka misija ODIHR-a uočila je određene zabrinutosti u 

vezi s tajnošću glasanja tokom faze testiranja i na dan izbora. 

O finansiranju kampanje i rješavanju izbornih sporova 

Iako su nove odredbe doprinijele većoj transparentnosti i odgovornosti, one su 

također dodatno povećale odgovornost i obim posla CIK-a čiji su kapaciteti, kao i 

ljudski i tehnički resursi, predstavljali izazov za provođenje efikasnog i 

pravovremenog nadzora nad finansiranjem kampanje i upravljanjem postupkom 

rješavanja prigovora. 

O danu izbora 

Najproblematičniji aspekt koji je utvrđen bio je taj što raspored biračkih mjesta i 

smještaj biračkih kabina nisu omogućavali tajnost glasanja u 40 posto posmatranih 

biračkih mjesta. 

Ozbiljni proceduralni nedostaci koje su primijetili posmatrači Međunarodne 

posmatračke misije uključivali su grupno glasanje, glasanje putem punomoćnika i 

niz naizgled identičnih potpisa na spiskovima birača, što je dodatno naglasilo potrebu 

za ujednačenom obukom. Uprkos zakonskom zahtjevu da biračka mjesta budu 

pristupačna biračima s invaliditetom, 51 posto biračkih mjesta na kojima je 

posmatrano glasanje nije omogućavalo samostalan pristup biračima s fizičkim 

invaliditetom, a u 21 posto slučajeva, unutrašnji raspored nije bio pogodan za ove 

birače. 

TREĆI DIO 

Nije vrijeme za završni dio, a kako je današnja konferencija nazvana, „Lokalni izbori 

2024. – Lekcije za budućnost“ ujedno je i najvažniji dio moje prezentacije. 

Naučene lekcije i daljnji koraci 

1. Potreba za odgovarajućim vremenom za provedbu 

Izazovi tokom izbora naglasili su važnost omogućavanja dovoljnog vremena za 

provedbu pravnih reformi. 

Adekvatna priprema i obuka su neophodne kako bi se osiguralo da se promjene 

efikasno integrišu u izborni proces.. 

2. Poboljšanje privatnosti birača i provođenje dodatnih obuka za članove 

BO 

Poboljšanje dizajna i rasporeda biračkih mjesta ključno je za zaštitu tajnosti glasanja. 

Dosljedna primjena proceduralnih zaštitnih mjera mora se provoditi kako bi se 

očuvala privatnost birača i povjerenje u izborni sistem. 

3. Povećanje angažmana javnosti i pokretanje programa kontinuiranog 

građanskog obrazovanja 

Napore za uključivanje javnosti treba intenzivirati, uključujući i putem nepristrasnog 

i sveobuhvatnog medijskog izvještavanja.  

Obrazovne kampanje mogu pomoći u podizanju svijesti o izbornom procesu i 

podsticanju većeg učešća. 

4. Promovisanje rodne jednakosti 

Inicijative za promociju učešća žena u politici trebale bi biti prioritet. To uključuje 

sprovođenje mjera za podsticanje učešća žena kao kandidatkinja na izborima i 

osiguranje jednakih mogućnosti za žene na vodećim pozicijama. 

5. Iskorištavanje tehnologije za transparentnost 

Ukoliko se zemlja odluči da u potpunosti implementira informaciono-

komunikacijske tehnologije (IKT) u izborni proces, CIK bi trebao nastaviti s pilot 

testiranjem tehnologija u skladu s međunarodnom dobrom praksom. Svako takvo 

testiranje treba biti praćeno pravovremenom dodjelom resursa, adekvatnom obukom 

i postizbornim revizijama upotrebljivosti i funkcionalnosti IKT-a; istovremeno 

osiguravajući snažnu kibernetičku sigurnost i transparentnost. 

6. Praćenje i borba protiv dezinformacija: 

Dozvolite mi da se ukratko osvrnem na još jednu stvar o praćenju i borbi protiv 

dezinformacija. Iako nije identifikovan kao jedan od glavnih izazova tokom lokalnih 

izbora 2024. godine, iskustvo s nedavnih izbora u OSCE regijama pokazuje da ovaj 

fenomen negativno utiče na integritet izbora i povjerenje birača. Uoči opštih izbora 

2026. godine, pojačana saradnja sa organizacijama civilnog društva i medijima radi 

provjere činjenica i razotkrivanja izbornih dezinformacija biće još važnija. 

Zaključak 

Zaključno, željela bih još jednom naglasiti da se, kao ODIHR, s velikim 

zadovoljstvom radujemo nastavku naše izvrsne dugogodišnje saradnje s CIK-om i 

drugim izbornim akterima u okviru naših naknadnih aktivnosti prije opštih izbora 

2026. godine. 

Podjednako mi je bilo drago primijetiti da će se na mnogim sesijama koje slijede 

danas i sutra detaljnije raspravljati o pojedinačnim aspektima koje je identifikovala i 

uočila misija, te da postoji zajedničko razumijevanje izazova i naučenih lekcija 

između međunarodne promatračke misije i domaćih aktera.  

Za sada, jedino što preostaje je da vam se zahvalim na pažnji i da pozdravim vaša 

pitanja. 

Plenarna sesija II  

Извјештај о раду изборних комисија основних изборних 
јединица  

Вања Бјелица-Прутина, чланица Централне изборне комисије 
БиХ  
 

1. Правни оквир 

У складу с чланом 2.9 став (1) 

тачка 1. Изборног закона Босне и 

Херцеговине (“Службени 

гласник БиХ”, брoj: 23/01, 7/02, 

9/02, 20/02, 25/02, 4/04, 20/04, 

25/05, 52/05, 65/05, 77/05, 11/06, 

24/06, 32/07, 33/08, 37/08, 32/10, 

18/13, 7/14, 31/16, 41/20, 38/22, 

51/22, 67/22 и 24/24) и Упутства 

о начину рада и извјештавању изборне комисије основне изборне јединице у 

Босни и Херцеговини (број: 05-1-02-2-622-1/22 од 04.05.2022. године), 

Централна изборна комисија БиХ координише, надгледа и регулише 

законитост рада свих изборних комисија и бирачких одбора у складу с овим 

Законом. 

На основу члана 5. Упутства о начину рада и извјештавања изборне комисије 

основне изборне јединице у Босни и Херцеговини, изборне комисије су 

обавезне до 31.01. текуће године доставити Централној изборној комисији БиХ 

извјештај о раду за претходну годину. Предметни извјештај су доставиле све 

143 изборне комисије, са захтијеваним подацима који се односе на рад и 

надлежности изборних комисија из члана 2.13 Изборног закона БиХ, уз допуну 

приједлозима изборних комисија и темама које су се наметнуле као значајне у 

раду изборних комисија. 

2. Подаци ГИК/ОИК о условности бирачких мјеста  

 

На основу годишњих извјештаја о раду изборних комисија за 2024. годину, 

број бирачких мјеста која имају могућност приступа особама са инвалидитетом 

је 4.307, односно 957 бирачких мјеста немају могућност приступа особама са 

инвалидитетом. 

Надаље, по питању величине просторије бирачког мјеста, укупно 5070 

бирачких мјеста испуњава услове за несметано гласање и посматрање изборног 

процеса, односно 459 бирачких мјеста не испуњава услове. 

Иако је осигурана приступачност на наведеном броју бирачких мјеста, упитно 

је да ли је омогућено да ова бирачка мјеста у потпуности имају услове који би 

омогућили особама с инвалидитетом приступ у остваривању 

њиховог бирачког права. 

Успркос добрим законским рјешењима, може се констатовати да не постоји 

подршка локалних власти изборној администрацији како би бирачка мјеста 

била у потпуности прилагођена особама с инвалидитетом и у проналажењу 

одговарајућих просторија за ове локације.  

Наведено питање третирано је и препоруком из Завршног извјештаја 

посматрачке мисије ОСЦЕ/ОДИХР на посматрању Локалних избора 2024. 

године у Босни и Херцеговини: “Потребно је континуирано сарађивати са 

организацијама цивилног друштва које раде са особама са инвалидитетом 

како би се осигурало да особе са инвалидитетом могу самостално да гласају. 

То укључује прилагођавање бирачких мјеста како би им се омогућио несметан 

приступ, као и пружање информација у вези с изборима у форматима који су 

доступни свим особама с инвалидитетом, укључујући оне с оштећењем вида.“ 

Централна изборна комисија Босне и Херцеговине ће у наредном периоду 

радити на изналажењу начина на који би ова препорука била проведена.  

 

3. Подаци о раду из надлежности ГИК/ОИК 

 

На основу годишњих извјештаја изборних комисија, за Локалне изборе 2024. 

године бирачки одбори  именовани су и обучени у складу с утврђеним 

роковима. 

Приликом примопредаје изборног материјала БО – ГИК/ОИК  и  ГИК/ОИК – 

ЦИК БиХ, три изборне комисије (Велика Кладуша, Нови Травник и Бугојно) 

су се изјасниле да су постојали проблеми у наведеним активностима, док су 

преостале изборне комисије навеле да није било проблема у наведеним 

активностима. 

У свим изборним комисијама бирачи су редовно информисани о току изборних 

активности, односно о излаганју Централног бирачког списка, одређиванју 

локација бирачких мјеста и другим питањима од значаја за бираче.  

По питању радњи на дан избора, у три изборне комисије (Доњи Вакуф, 

Соколац и Невесиње) наведен је податак да ГИК/ОИК није у прописаном року 

објединио резултате с бирачких мјеста и унио податке у апликацију ЈИИС. Све 

изборне комисије су навеле да су оригиналне обрасце с бирачких мјеста 

доставиле у прописаном року. 

У укупно 65 изборних комисија приступило се активности поновног отварања 

врећа у циљу правилног обједињавања резултата, док у 77 изборних комисија 

није било потребе за наведеном активности (није достављена информација из 

општине Доњи Жабар). 

Током изборног периода, ГИК/ОИК су запримиле укупно 659 приговора, од 

чега је 115 приговра уважено, а 489 одбијено/одбачено. ГИК/ОИК су 

надлежним тужилаштвима доставиле укупно 11 пријава (Сребреник 1, 

Модрича 7, Бужим 1, Бановићи 2). 

 

4.  Материјално-техничка подршка ГИК/ОИК 

 

По питању материјално-техничке подршке раду изборне комисије на 

спровођењу Локалних избора 2024. године, изборне комисије Соколац и 

Бијељина су се изјасниле да је иста изостала. Општинске изборне комисије 

Прозор - Рама и Сански Мост су имале дјелимичну подршку, док су преостале 

изборне комисије навеле да су имале потребну подршку локалног органа 

власти. 

Све изборне комисије су навеле да су током Локалних избора 2024. године 

имале подршку Централне изборне комисије БиХ током изборног процеса и 

посебно током изборног дана (координатори, позивни центар, контролори 

изборних резултата, информатичка подршка). 

 

5. Потешкоће у раду бирачких одбора 

 

Према достављеним извјештајима изборних комисија, највеће потешкоће у 

раду бирачких одбора могу се сврстати у сљедеће категорије: 

 

Проблем именовања чланова бирачких одбора  

a) Недовољан број достављених приједлога за чланове бирачких одбора 

од стране политичких субјеката; генерална незаинтересованост и 

проблем с људским ресурсима за рад у бирачким одборима/ за попуну 

резервне листе квалификованих особа већ дужи низ изборних процеса;  

b) Неодговарајући приједлози политичких субјеката за чланове бирачких 

одбора у смислу образовних и стручних компетенција, те старосне 

структуре; 

c) Недостатак изборног искуства; 

d) Одустајање од чланства у бирачком одбору. 

 

Проблеми у раду бирачких одбора 

a) Неодговоран приступ чланова бирачких одбора обавезама на бирачком 

мјесту; 

b) Проблем у примјени процедура прописаних за помоћ другог лица; 

c) Грешке у попуњавању образаца и паковању изборног материјала; 

d) Непознавање материје и правила изборног процеса код посматрача;  

e) Проблем ометања рада бирачких одбора од стране политичких 

субјеката. 

6. Потешкоће у раду изборних комисија 

Према достављеним извјештајима изборних комисија, највеће потешкоће у 

раду изборних комисија могу се сврстати у сљедеће категорије: 

Питање финансирања 

a) Недостајућа финансијска средства за спровођење избора; 

b)  Проблематика накнаде за чланство бирачких одбора; 

c) Нередовна и/или ниска накнада за рад изборних комисија.  

 

Потешкоће у раду центра за бирачки списак 

a) Обим редовног посла службеника у центру (матичари); 

b) Недостатак сталног службеника за рад у центру; 

c) Недостатак накнаде; 

d) Застарјелост и нефункционалност опреме; 

e) Проблем смјештаја и условности просторија за смјештај центра и 

изборне комисије. 

 

Организациони и логистички проблеми 

a) Неусклађене адресе грађана, није извршено означавање кућних бројева 

што представља проблем при одређивању бирачких мјеста; 

b) Промјене у подзаконским актима узроковале су неусловност просторија 

за бирачка мјеста.  

 

Проблеми у функционисању изборне комисије 

a) Потешкоће узроковане међусобним односима у чланству oпштинске 

изборне комисије;  

b) Изостајање дефинисања обавеза појединих чланова у изборној 

комисији; 

c) Политички притисци, дезинформације и ометање изборног процеса. 

Технички проблеми у спровођењу изборних активности 

a) Техничке потешкоће у функционисању апликација; 

b) Преобимни подаци за гласање путем мобилних тимова; 

c) Потешкоће у достави и примопредаји изборног материјала и чувања 

истог до доласка полицијске пратње због разуђености општине; 

d) Краткоћа рокова и ажурност доставе података и информација од стране 

Централне изборне комисије БиХ; 

e) Квалитет штампе изборног материјала (обрасци); 

f) Проблем накнадног уклањања именованих предсједника и замјеника 

предсједника бирачких одбора у изборном периоду. 

 

7. Приједлози ГИК/ОИК за унапређење процедуре именовања бирачких 

одбора 

Изборне комисије су у својим годишњим извјештајима и освртима на 

проведене Локалне изборе 2024. године доставиле препоруке, приједлоге и 

сугестије за унапређење изборног процеса, међу којима се могу истаћи 

сљедећи: 

a) Неопходна измјена Изборног закона БиХ због континуираног 

кандидовања недовољног броја чланова бирачких одбора од стране 

политичких субјеката;  

b) Утврдити обавезу и одговорност политичких субјеката за попуњавање 

бирачких одбора;  

c) Препорука је да Централна изборна комисија БиХ уложи додатне 

напоре у циљу именовања додатног броја професионалних кандидата за 

предсједнике и замјенике предсједника бирачких одбора, уз адекватну 

обуку; 

d) Увођење обавезе за државне службенике, запосленике ЈУ с подручја 

општине/града и сл. у смислу расположивости за ангажман у случају 

немогућности попуњавања резервне листе; 

e) Додатни напори на афирмацији грађана за пријаву за попуну мјеста на 

резервној листи квалификованих особа за именовање чланова бирачких 

одбора у неизборној години; 

f) Иницирати прописивање санкције за политички субјект у случају 

неоправданог изостанка члана бирачког одбора; 

g) Раније расписивање конкурса за предсједнике бирачког одбора, уз 

поједностављивање конкурсне процедуре; 

h) Иницирање измјене прописа у погледу квалификација за предсједнике 

бирачких одбора и замјенике у смислу обавезног изборног искуства, а 

за чланове бирачких одбора у смислу предности. 

 

8. Приједлози ГИК/ОИК за унапређење обуке предсједника и чланова 

бирачких одбора  

a) За унапређење рада чланова бирачких одбора потребна је квалитетнија 

практична обука у дужем периоду; 

b) Размотрити могућност да ГИК/ОИК, поред инструктора, врши додатну 

обуку предсједника бирачких одбора; 

c) Обуку предсједника и замјеника предсједника бирачког одбора вршити 

у најмање два циклуса по три модула ради боље припремљености; 

d) Обука предсједника бирачких одбора треба бити у истој изборној 

јединици због трошкова кандидата;  

e) Увести различите тестове за чланове бирачког одбора; 

f) Сачињавање апликације са свим подацима о бирачким одборима 

(ангажман, одсуство, обуке, тестови, итд.) и могућностима израде 

извјештаја (одлуке, изводи из одлуке, прегледи за исплату накнада итд.). 

 

9.  Приједлози ГИК/ОИК по питању финансирања и накнада  

a) Разлика у висини накнаде за предсједнике и чланове бирачких одбора 

не би требала бити драстично различита с обзиром на обим послова и 

одговорност; 

b) Измјена члана 2.12 став (9) Изборног закона БиХ и повећање накнаде за 

чланове изборних комисија с обзиром на повећани обим посла и 

одговорност;  

c) Накнада за замјенике предсједника бирачког одбора с обзиром на 

похађање тродневне обуке; 

d) Доношење прописа којим ће се утврдити обавеза мјесечне накнаде за 

запосленике центра за бирачки списак. 

 

10. Приједлози ГИК/ОИК за организационо унапређење изборног процеса 

a) У директној комуникацији Централне изборне комисије БиХ и 

надлежних локалних органа власти упознати исте с обавезама према 

изборном процесу и изборним органима; 

b) Избјегавање измјене изборних прописа и техничких промјена у 

изборном периоду, односно усвајање истих у неизборној години; 

c) Организовање више едукација за чланове општинских изборних 

комисија; 

d) Регулисање питањa едукације посматрача политичких субјеката; 

e) Улагање додатних напора на информисању и едукацији грађана о 

важности учешћа у изборном процесу због мале излазности; 

f) Прописивање обавезе именовања секретара изборне комисије; 

g) Прописивање да се послови у центру за бирачки списак не могу 

обављати по овлаштењу већ у оквиру редовног посла; вршити редовну 

обуку запосленика центра у неизборној години. 

 

11. Приједлози ГИК/ОИК за техничко унапређење изборног процеса 

a) Прописивање ефективнијег, модернијег и грађанима занимљивијег 

начина излагања ПБС-а;  

b) Покушати ријешити бројање гласачких листића ујутро, на начин да се 

врши боља контрола и паковање од стране штампарије, те да се уписани 

број на паковању узима као релевантан; 

c) Увезати обрасце ПДЛ према принципу ЗАРБО образаца; технички 

кориговати ЗАРБО обрасце и повећати број страница за посматраче;   

d) Извршити корекције видео-материјала; 

e) Прописати да је пожељно организовати гласање у просторијама школа; 

f) Успостава градских центара за бројање гласова или организација 

бројања на други начин; 

g) Размотрити предности и недостатке ЗГЛК обрасца;  

h) Размотрити поједностављење начина паковања изборног материјала и 

образаца за утврђивање резултата;  

i) Дигитализација свих фаза изборног процеса. 

Plenarna sesija III 

Nalazi iz izvještaja Kongresa lokalnih i regionalnih vlasti Vijeća 
Evrope,  

Stewart Dickson, Kongres lokalnih i regionalnih vlasti Vijeća Evrope 
(putem ZOOM-a)     
 

Poštovane kolege, 

• U svojstvu glasnogovornika Kongresa za lokalne i 

regionalne izbore, sa zadovoljstvom predstavljam 

nalaze i preporuku misije Kongresa koja je posmatrala 

ove lokalne izbore.  

• Kongres je jedanaesti put proveo misiju posmatranja 

izbora u Bosni i Hercegovini, a delegaciju je činilo 25 

posmatrača iz 20 država članica Vijeća Evrope, koji su 

se prije dana izbora sastali s velikim brojem izbornih aktera. 

• Posmatrajući cjelokupni proces i u poređenju s prethodnim izborima, delegacija je 

utvrdila mnogo pozitivnih pomaka. Izbori su bili konkurentni i izborna 

administracija ih je efikasno provela, uprkos tome što su održani u okruženju 

obilježenom društvenom i političkom fragmentacijom. 

• Iako je vrijeme donošenja odluke o usvajanju opsežnih promjena tako blizu 

izbornog perioda bilo upitno i izvor mnogih izazova, izmjene pravnog okvira iz 2024. 

godine pomogle su u poboljšanju izbornog integriteta, uspostavljanju ravnopravnijih 

uslova i, što je važno, doprinijele su manje neprijateljskoj izbornoj kampanji, s manje 

slučajeva govora mržnje i dezinformacija. 

• CIK je radio profesionalno uprkos suočavanju sa značajnim izazovima, 

poduzimajući proaktivne korake kako bi istražio kršenja i osigurao integritet izbora 

– posebno u pogledu preuranjenih kampanja, govora mržnje i pilot projekata u oblasti 

informacionih tehnologija. 

• Posebno značajna promjena bila je nestranačko imenovanje predsjednika i 

zamjenika predsjednika biračkih odbora, koje je imenovao CIK, što je pomoglo u 

rješavanju dugotrajnog problema trgovine mjestima, što su posmatrači Kongresa 

primijetili u prošlosti. To je predstavljalo dobrodošlo poboljšanje, ali je delegacija 

upoznata s važnim problemima u implementaciji ove promjene. 

• Izborni dan, koji su posmatrači Kongresa pratili na preko 115 biračkih mjesta, bio 

je uglavnom miran i dobro organizovan. Delegacija je provjerila zapažanja s 

posmatračima OSCE/ODIHR-a i Evropskog parlamenta. 

• Uvođenje novih tehnologija u nizu pilot projekata ocijenjeno je pozitivno i 

delegacija ga je doživjela kao korak naprijed. 

• Istovremeno, Kongres je primijetio nekoliko nepravilnosti i problema, uključujući 

kršenja tajnosti glasanja i kratka kašnjenja na biračkim mjestima koja su testirala IT 

rješenja. 

• Uočene su neke manje proceduralne greške i nedostaci tokom procesa otvaranja, 

glasanja i brojanja glasova, dok su ozbiljne nepravilnosti, poput zastrašivanja birača, 

praćenja birača i pokušaja uticaja na birače, sa zabrinutošću zabilježene na malom, 

ali značajnom broju biračkih mjesta. 

• Dan izbora je samo jedna strana medalje: niz zabrinutosti u vezi s predizbornim 

periodom i dalje je prisutan. Jedno od najhitnijih pitanja ostao je nedostatak 

političkog konsenzusa o izbornoj reformi, što je navelo visokog predstavnika da 

usvoji mnogobrojne izmjene neposredno prije izbornog perioda. 

• Iako je delegacija ove izmjene smatrala neophodnim korakom za poboljšanje 

integriteta procesa, njihov tajming stvorio je određeni stepen pravne nesigurnosti. 

• To je pokrenulo pitanja u svjetlu klauzule o izvodljivosti principa stabilnosti 

izbornog zakona, o čemu se opširno raspravljalo prije nekoliko dana na konferenciji 

tijela za provođenje izbora u Vilniusu. 

• CIK se, iako je pokazao profesionalnost i predanost, suočio sa značajnim političkim 

pritiskom i nedostatkom ljudskih i finansijskih resursa, što je značajno opteretilo 

njegove kapacitete. 

• To je dovelo do toga da su neke ključne odredbe bile djelimično ili u potpunosti 

neispunjene – poput onih koje se tiču imenovanja članova biračkih odbora. Iako su 

uloženi ograničeni napori da se bolje sankcioniše zloupotreba administrativnih 

resursa, predizborni period je također obilježen uporno velikim brojem takvih 

navoda. 

• Mehanizmi za rješavanje izbornih sporova suočili su se sa značajnim zaostatcima 

zbog povećanja prigovora na odredbe vezane za nove amandmane, a stotine 

prigovora još uvijek su bile neriješene na dan izbora, što je potkopalo pravo na 

efikasan pravni lijek. 

• Još jedno dugogodišnje pitanje bila je tačnost biračkog spiska koji sadrži imena 

preminulih osoba i biračima koji de facto žive u inostranstvu, što nije u skladu sa 

preporukama Kongresa i smatramo da bi trebalo biti riješeno. 

• Medijsko izvještavanje o kampanji također je zabrinulo delegaciju, posebno u 

Republici Srpskoj. Delegacija se bojala da biračima nije pruženo dovoljno 

informacija, jer političke ličnosti često nisu učestvovale u javnim debatama ili nisu 

jasno artikulirale svoje izborne programe, te preporučujemo potpunu i pravovremenu 

primjenu postojećeg medijskog zakonodavstva, uključujući nadzorna i provedbena 

ovlaštenja tijela odgovornih za praćenje medija, te promovisanje debata zasnovanih 

na programima; u Republici Srpskoj posebno pozivamo na uvođenje mjera za zaštitu 

novinara od političkog pritiska. 

• Mehanizmi finansijskog izvještavanja također su identificirani kao područje za 

poboljšanje, budući da su se i dalje javljali navodi o nedovoljnom izvještavanju. 

Potičemo daljnji nadzor nad rashodima kampanje, posebno izvan izbornih perioda, 

te ograničavanje korištenja gotovinskih transakcija u kampanjama i pravovremeno 

objavljivanje privremenih izvještaja. Istovremeno, novouspostavljena ograničenja 

potrošnje u nekim općinama smatrana su nerealno niskima i mogla bi se revidirati. 

• Sagovornici su također izrazili zabrinutost zbog potencijalnog stranog utjecaja, 

budući da se politički sistem zemlje i dalje doživljava kao ranjiv na takvo miješanje, 

te potičemo vlasti da provedu temeljitu procjenu vanjskih utjecaja na lokalnim 

izborima i implementiraju zaštitne mjere protiv njih. 

• U svjetlu nalaza ove misije, Kongres također poziva vlasti da ponovo otvore široke 

i inkluzivne pregovore o izbornoj i ustavnoj reformi prije izbora 2026. godine kako 

bi se riješile dugogodišnje diskriminatorne odredbe za koje se više puta smatra da 

krše Evropsku konvenciju o ljudskim pravima i preostali nedostaci vezani za 

predizborno okruženje. 

• Jačanje kapaciteta izborne administracije mora biti prioritet, a Kongres preporučuje 

hitno razmatranje mjera i sredstava za jačanje kapaciteta izborne administracije i 

potpuno osnaživanje CIK-a da istražuje i sankcioniše kršenja na transparentan, 

pravovremen i proporcionalan način; kao i podizanje svijesti političkih subjekata o 

novim odredbama zakona i primjenjivim sankcijama, kao sredstvo za uključivanje 

borbe protiv izborne korupcije; 

• Mehanizmi za rješavanje sporova mogli bi se poboljšati kako bi se osiguralo 

pravovremeno donošenje odluka, uz veću transparentnost u donošenju odluka i 

odgovarajući sudski nadzor, uključujući i imenovanje članova biračkih odbora. 

•  Konkretno, u vezi sa procedurama na dan izbora, preporučujemo poboljšanje 

pristupačnosti biračkih mjesta i pregled njihovog rasporeda, jačanje pouzdanosti IT 

sistema i obuku svih izbornih službenika - i birača - mnogo ranije kako bi se 

proceduralne greške svele na minimum. 

•  Pozitivno smo primijetili da su se mnoge žene i mladi kandidovali na izborima i 

igrali aktivnu ulogu u biračkim odborima, ali je broj žena i mladih ljudi izabranih na 

pozicije donošenja odluka i dalje prenizak. 

• Iako postoje rodne kvote, one nisu bile u potpunosti efikasne u osiguravanju 

uravnoteženije političke zastupljenosti i trebalo bi učiniti više kako bi se osiguralo 

da žene budu kandidatkinje za gradonačelnice i nositeljice lista. 

• Podsticanje učešća žena, mladih i nezavisnih kandidata je važna polazna tačka, ali 

trajni napredak zahtijeva istinsku, međustranačku posvećenost izbornom integritetu 

i lokalnoj demokratiji. 

• Hvala na pažnji. 

 

 

 

 

 

  



 
 

37 
 

Plenarna sesija IV 

Izvješće o provođenju pilot projekata i Studija izvodljivosti   

 Željko Bakalar, član Središnjeg izbornog povjerenstva BiH 
 

Intervencijom visokog predstavnika 

za Bosnu i Hercegovinu dana 

26.03.2024. godine donesene su 

sveobuhvatne izmjene i dopune 

Izbornog zakona BiH 1  kojima je 

između ostalih omogućena uporaba 

izbornih tehnologija i provedba 

pilot projekata, testiranja izbornih 

tehnologija prije njihovog 

eventualnog uvođenja u izborni 

proces za Opće izbore 2026. godine.  

Središnje izborno povjerenstvo Bosne i Hercegovine je provelo četiri (4) pilot 

projekta uz testiranje različitih izbornih tehnologija i to:  

1. Autentifikacija birača i transmisija rezultata (uz potporu Delegacije Europske 

unije u BiH),  

2. Optički skeneri i prebrojavanje glasačkih listića (uz potporu USAID SEI 

“Potpora izbornom integirtetu u BiH”), 

3. Biometrijska identifikacija i autentifikacija birača (uz potporu Misije OESS-

a u BiH), 

4. Video nadzor na biračkim mjestima (financiran iz sredstava Središnjeg 

izbornog povjerenstva BiH).2 

Četiri pilot projekta su provedena na dan održavanja Lokalnih izbora u Bosni i 

Hercegovini (06.10.2024.) u 24 osnovne izborne jedinice na 456 od planiranih 458 

biračkih mjesta. Završno izvješće provedenih pilot projekata uvođenja novih 

 
1 Službeni glasnik BiH, broj: 23/01, 7/02, 9/02, 20/02, 25/02,  4/04,  20/04, 25/05,  52/05,  65/05,  

77/05,  11/06,  24/06,  32/07, 33/08,  37/08, 32/10, 18/13, 7/14,  31/16, 41/20, 38/22, 51/22, 67/22 i 

24/24. 
2 Kolegij Središnjeg izbornog povjerenstva BiH je 02.07.2024. godine imenovao četiri operativna 

tima za provedbu pilot projekata (Zapisnik s kolegija Središnjeg izbornog povjerentva BiH broj: 

63/2024 od 02.07.2024. godine). 

tehnologija u izborni proces u Bosni i Hercegovini i Studija izvodljivosti za uvođenje 

specifičnih izbornih tehnologija u izborni proces Bosne i Hercegovine je sukladno 

članku 20.16e stavak (4) Izbornog zakona Bosne i Hercegovine dostavljeno 

Parlamentarnoj skupštini BiH 28.02.2025. godine, a u cilju opredjeljenja u kojem 

pravcu će ići uvođenje izbornih tehnologija.3 

Pilot projekti testiranja različitih izbornih tehnologija na biračkim mjestima u Bosni 

i Hercegovini su dobar primjer kako nove tehnologije mogu unaprijediti integritet, 

transparentnost i efikasnost izbornog procesa, spriječiti prevare, osigurati 

automatsko brojanje glasova i dobiti rezultate izbora u vrlo kratkom vremenu nakon 

zatvaranja biračkih mjesta, te dokumentirati putem audio i video zapisa operacije na 

biračkom mjestu.  

Nadalje,  u cilju prikupljanju iskustava operatera koji su bili angažirani na Lokalnim 

izborima 2024. godine u Bosni i Hercegovini, članova izborne administracije i 

građana o uvođenju novih tehnologija u izborni proces, Središne izborno 

povjerenstvo BiH je kreiralo ankete, kao i prikupilo izvješća s terena, a ključni nalazi 

su prikazani u pomenutom završenom izvješću i studiji izvodljivosti. 

 

Pilot projekt 1- Autentifikacija birača i transmisija rezultata  

 

Pilot projekt 1 – Autentifikacija birača i transmisija rezultata je testirao sustav 

elektronske identifikacije birača i sustav online unosa i brzog transfera izbornih 

rezultata s biračkog mjesta do Središnjeg izbornog povjerenstva BiH radi utvrđivanja 

modaliteta tehnološkog jačanja izbornih institucija i procesa kako bi se minimizirale 

ili otklonile mogućnosti izbornih prevara.  

 

Ukupna vrijednost pilot projekta 1 kojeg je podržala Delegacija Evropske unije je 

639.991,00 EUR-a.  

 
3 Središnje izborno povjerenstvo BiH je 30. 7. 2024. godine Parlamentarnoj skupštini BiH dostavilo 

Prvo periodično Izvješće o uvođenju novih tehnologija u izborni proces u Bosni i Hercegovini, koje 

je razmatrano i usvojeno 28. 8. 2024. godine na 21. sjednici Zastupničkog doma Parlamentarne 

skupštine BiH. Drugo periodično Izvješće o uvođenju novih tehnologija u izborni proces u Bosni i 

Hercegovini razmatrano je na 23. sjednici Zastupničkog doma Parlamentarne skupštine BiH održanoj 

3. 12. 2024. godine kada je Zastupnički dom Parlamentarne skupštine BiH usvojio zaključak (broj: 

01-05-1-15-23/24, veza: 1,02-50-18-1894/24) kojim zadužuje Središnje izborno povjerenstvo BiH da 

izradi studiju izvodljivosti za uvođenje specifičnih izbornih tehnologija u izborni proces Bosne i 

Hercegovine, u roku od 90 dana od dana usvajanja navedenog zaključka. 

Pilot projektom je obuhvaćena nabava i instalacija odgovarajućih hardvera, kao i 

razvoj, instalacija i testiranje softvera za proces autentifikacije birača, unosa i 

prijenosa izbornih rezultata s biračkog mjesta, stručnu obuku korisnika, kao i 

organiziranje i provođenje pilot projekta 1. na 165 biračkih mjesta u 11 osnovnih 

izbornih jedinica: Stari Grad Sarajevo, Domaljevac-Šamac, Bijeljina, Doboj, 

Goražde, Gradiška, Sanski Most, Srebrenica, Tešanj, Trebinje i Zvornik.  

 

Za potrebe provedbe pilot projekta razvijena je u okviru komponente 1. posebna 

aplikacija za autentifikaciju birača, te u okviru komponente 2. aplikacija za 

transmisiju rezultata instaliranih na prijenosne računare (slika 1): 

 

 

Slika 1. Komponente razvijene za potrebe provedbe pilot projekta 1. 

Komponentom 1. pilot projekta uspostavljen je Informacijski sustav identifikacije s 

korištenjem biometrijskih podataka i otisaka prstiju birača uz uporabu skenera 

otisaka prsta i bar-kod skenera osobnih dokumenata, što je provedeno uz paralelnu 

redovitu registraciju birača na biračkom mjestu. 

 

Komponentom 2. uspostavljen je Informacijski sustav za unos i prijenos rezultata s 

biračkih mjesta s ciljem bržeg dobivanja rezultata izbora putem web aplikacije. Na 

dan izbora rezultati su se nakon ručnog prebrojavanja rezultata glasovanja na 

biračkim mjestima unijeli u aplikaciju, te s biračkih mjesta prenijeli putem sigurnog 

tunela telekom operatora na server Središnjeg izborog povjerenstva BiH.  

 

 

Rezultati i pokazatelji Pilot projekta 1- Autentifikacija birača i transmisija 

rezultata 

 

Prema pokazateljima koji su dobiveni provedbom pilot projekta 1- može se zaključiti 

da je projekt uspješno proveden, ali uz naznaku potrebe dorade aplikacijskih rješenja. 

Ocjena Pilot projekta 1. se temelji na dobivenim aplikacijskim izvješćima, podacima 

iz baze podataka Agencije za identifikacijske isprave, evidenciju i razmenu podataka 

Bosne i Hercegovine (IDDEEA), Jedinstvenog izbornog informacijskog sustava 

(JIIS), kao i operatera, članova izborne administracije i birača u Bosni i Hercegovini 

koji su sudjelovali u pilot projektu.  

 

Komponenta 1- Dobiveni podaci komponentom 1 su osigurani na temelju uzimanja 

otiska prsta birača koji su pretvoreni u matematički algoritam, a koji su upoređeni s 

algoritmom otiska prsta birača u evidencijama IDDEEA-e. Na osnovu podataka 

povučenih iz baze IDDEEA-e nakon online provjere biometrijskih predložaka, 

utvrđeno je da je pilot projektom 1. uspješno autentificirano 94.15 % birača, da 

2.58% birača nije moglo dati otisak prsta, te da je za 3.50 % birača evidentirana 

greška prilikom identifikacije (provjera biračkog prava, pogrešno biračko mjesto). 

 

Komponentom 2 je potvrđeno da su se rezultati nakon ručnog brojanja glasova 

uspješno unijeli u aplikaciju, te neovisno od Jedinstvenog izbornog informacijskog 

sustava (JIIS) uspješno objavili na web stranici Središnjeg izbornog povjerenstva a 

BiH pod nazivom „Pilot projekt 1 – Autentifikacija birača i transmisija rezultata“.  

 

Provedenom anketom izborne administracije i operatera koji su bili angažirani na 

Lokalnim izborima 2024. godine, kao i izvješćima s biračkih mjesta gdje je proveden 

pilot projekt 1- zapaženi su sljedeći tehnički problemi, koji su neznatni, a odnose se 

na: 

kratko „rušenje“ aplikacije za transmisiju, problem pokrivenosti signalom biračkog 

mjesta, zagušenja sigurnog tunela, greške u programu pri unosu pojedinačnih 

glasova,  neuspješnog očitavanja otiska prsta kod osoba starije životne dobi, problem 

očitavanja osobih dokumenata birača s trajnom osobnom iskaznicom, problemi s 

radom aplikacije za identifikaciju (blokiranje, usporen rad, bag), aplikacija nije 

dobro razvrstavala autentificirane i neautentificirane birače u konačnom pregledu, a 

što je detaljno navedeno u dijelu izvješća koji se odnosi na evaluaciju i rezultate Pilot 

projekta 1.  

 

Izuzev problema tehničke prirode, ne bi trebalo izostaviti greške ljudskog faktora, 

kao što je pogrešno postavljanje vremena na laptopima, tipkovne greške koje su se u 

jednom slučaju odnosile na pogrešan unos glasova za kandidata, kao i pojavu da 

operateri uopće nisu unijeli rezultate u aplikaciju. 

Doradom aplikacijskih rješenja bi se riješili prethodno navedeni problemi, te bi se 

uvođenjem izbornih tehnologija iz Pilot projekta 1 –  omogućio brži proces 

identifikacije i autentifikacije birača, spriječilo bi se glasovanje u ime druge osobe, 

višestruko glasovanje, kao i glasovanje nakon zatvaranja biračkog mjesta, a rezultati 

glasovanja bi se odmah unijeli u aplikaciju i jednostavno prenijeli do Središnjeg 

izbornog povjerenstva BiH, a  koji bi automatski bili objavljeni na web stranici. 

 

 

Pilot projekt 2- Optički skeneri i automatsko prebrojavanje glasačkih listića 

 

Drugi pilot projekt se odosi na optičke skenere i automatsko prebrojavanje glasačkih 

listića. 

 

Ukupna vrijednost nabavljene i donirane opreme (optičkih skenera) iznosi 500.000 

USD, a prema podacima USAID projekta „Potpora izbornom integritetu“ (SEI) za 

realizaciju svih aktivnosti pilot projekta uključujući stručnu potporu za organizaciju 

izbora putem skenera, te identificiranje dobavljača, nabavu opreme i prateće opreme, 

razvoj softvera i obuku izborne administracije osigurano je cca 1 milijun USD  u 

totalu. 

 

Optički skeneri s automatskim brojanjem glasova i direktnom transmisijom rezultata 

uspješno su testirani na 143 biračka mjesta u 7 osnovnih izbornih jedinica (Vogošća, 

Tuzla, Visoko, Stolac, Novi Grad, Prijedor i Mostar). 

 

Pilot projektom 2 se testiralo elektronsko prebrojavanje glasova putem optičkih 

skenera i automatski prijenos rezultata glasovanja s biračkog mjesta do Središnjeg 

izbornog povjerenstva BiH (slika 2):  

 

 
Slika 2. Optički skeneri i automatski prijenos rezultata glasovanja 

Ciljevi pilot projekta 2 su bili doprinijeli direktnom i bržem prijenosu, kao i obradi 

rezultata s biračkog mjesta, što može utjecati na povećanje povjerenja građana u 

izborni proces i sprječavanja manipulacija izbornih rezultata. 

 

 

Rezultati i pokazatelji Pilot projekta 2 - Optički skeneri i automatsko 

prebrojavanje glasačkih listića 

 

Rezultati pilot projekta 2 ukazuju da je projekt uspješno proveden. Ocjena o uspješno 

provedenom pilot projektu se temelji na nalazima i preporukama međunarodnih i 

domaćih promatrača izbora, akterima civilnog društva i birača u Bosni i Hercegovini, 

kao i zaključcima Središnjeg izbornog povjerenstva BiH i općinskih/gradskih 

izbornih povjerenstava  koji su sudjelovali u projektu. 

 

Zabilježeno je da su od 145 optičkih skenera, 143 (98 %) funkcionirala, dok dva 

skenera nisu bila korištena na dan izbora (jedan zbog tehničkog problema, a drugi 

zbog pogrešno štambiljanih glasačkih listića). Proces glasovanja korištenjem 

optičkih skenera trajao je između 40 i 44,9 sekundi. 

Ukupno 98 % rezultata je elektronski preneseno, dok je preostalih 2% preneseno 

fizički zbog opterećenja sigurne internet mreže u minutama nakon glasovanja.  

 

Podatak da je140 biračkih mjesta zatvoreno na vrijeme ukazuje na to da su skeneri 

ispravno radili, te da nije bilo pretjeranih gužvi.  

 

Skeneri su pomogli u smanjenju broja nevažećih listića na osnovu usporedbe 

Lokalnih izbora 2020. i 2024. godine u kojoj je većina pilot općina zabilježila 

smanjenje broja nevažećih listića. 

 

 

Pilot projekt 3- Biometrijska identifikacija i autentifikacija birača 

 

Ukupna vrijednost pilot projekta 3 - Biometrijska identifikacija i autentifikacija 

birača podržanog od strane Misije OESS-a u BiH je 400.000,00 EUR-a.  Pilot projekt 

je imao za svrhu sprječavanje izbornih prevara, zlouporabe identiteta glasača, i 

višestrukog glasovanja s ciljem unaprjeđenja integriteta izbornog procesa.  

 



 
 

43 
 

Misija OESS-a u BiH je za potrebe ovog projekta izvršila koordinaciju između 

institucija mjerodavnih za provođenje pilot projekta (Središnjeg izbornog 

povjerensta BiH i  Agencije za identifikacijske isprave, evidenciju i razmjenu 

podataka BiH - IDDEEA), isporučio uređaje za identifikaciju, osigurao potrebna 

aplikacijska rješenja, te pružio potporu Središnjem izbornom povjerentvu BiH u 

provođenju obuke korisnika uređaja, kao i proveo edukativnu i informativnu 

kampanju u Brčko distriktu BiH (slika 3): 

 

 
Slika 3. Uređaji za identifikaciju birača 

 

Pilot projekt 3- je proveden na 138 biračkih mjesta u Brčko distriktu BiH. 

 

 

Rezultati i pokazatelji Pilot projekta 3 - Biometrijska identifikacija i 

autentifikacija birača 

 

Rezultati provedbe pilot projekta 3 ukazuju da je projekt uspješno proveden. 

 

Identifikacija i autentifikacija na 138 biračkih mjesta je izvršena za ukupno 38.177 

birača u Brčko distriktu BiH, od čega za 2.207 birača (5,78 %) nije bilo moguće 

izvršiti identifikaciju i autentifikaciju u odnosu na odziv birača.  

 

Od ukupnog broja birača koji su pristupili biračkom mjestu (38.177), na pogrešno 

biračko mjesto je pristupilo 2.977 birača ili 3,48 %. Nakon dobivene informacije o 

ispravnom biračkom mjestu, 1.945 birača ostvarilo je svoje biračko pravo na 

ispravnom mjestu, dok 132 birača nisu glasovala. 

Više od 72 % birača koji nisu mogli biti identificirani putem otiska prsta je starije od 

65 godina.  

Prosječno potrebno vrijeme za biometrijsku identifikaciju i autentifikaciju birača u 

bazama Agencije za identifikacijske isprave, evidenciju i razmjenu podataka BiH 

(IDDEEA) iznosilo je 35 sekundi. Više od 75 % biračkih mjesta ima vrijeme provjere 

identiteta birača ispod 40 sekundi.  

 

Upoređivanjem ukupnih podataka odziva prema podacima za biometrijsku 

identifikaciju i autentifikaciju u 67% slučajeva nema odstupanja u podacima, dok u 

93 % slučaja odstupanje je +-2. U 2,2 % slučajeva izvršena je zamjena uređaja zbog 

tehničkih problema. Na 32 % biračkih mjesta nije bilo moguće angažirati operatera 

s tog biračkog mjesta, te je bio potreban dodatni angažman osoblja. Na osnovu 

provedene ankete, više od 96,3 % operatera i 90,1 % birača smatra da se povećava 

transparentnost izbornog procesa, 97 % operatera i 88 % birača daju prednost 

korištenju biometrijske identifikacije u odnosu na tradicionalni način identifikacije. 

 

 

Pilot projekt 4 – Video nadzor na biračkim mjestima 

 

Ukupna vrijednost nabave opreme iz četvrtog pilot projekta koji se odnosio na video 

nadzor na biračkim mjestima je bila 29.652,00 KM i financiran je iz sredstava 

Središnjeg izbornog povjerenstva BiH. 

 

Pilot projekt 4 – Video nadzor na biračkim mjestima je testirao mogućnosti uvođenja 

izbornih tehnologija na biračka mjesta,  video nadzora nad procesom glasovanja i 

brojanja putem snimanja audio i video tehnologijom u cilju zaštite integriteta procesa 

glasovanja i brojanja. Video nadzor je snimao samo glasačku kutiju, a tijekom 

brojanja glasačkih listića birački odbor je osigurao snimanje glasačkih listića i čitanja 

naglas rezultata glasovanja o čemu postoji audio i video zapis.  

 

Pilot projekat 4 proveden je na 10 biračkih mjesta u 5 osnovnih izbornih jedinica i 

to: Zenica, Centar Sarajevo, Banja Luka, Istočno Novo Sarajevo i Vlasenica. 

 

 

Rezultati i pokazatelji Pilot projekta 4 – Video nadzor na biračkim mjestima 

 

Rezultati pilot projekta 4 ukazuju da je projekt uspješno proveden. 

Evaluacija i analiza Pilot projekta 4 je pokazala da je pilot projekt proveden u okviru 

predviđenog financijskog okvira.  

 

Oprema je korištena sukladno propisanim pravnim aktima uz očuvanje tajnosti 

glasovanja (slika 4):  

 

 
Slika 4. Video nadzor na biračkim mjestima 

Birači su bili upoznati da se na biračkim mjestima koristi video nadzor, a ni birači, 

niti promatrači izbornog procesa nisu iskazali zabrinutost zbog korištenja video 

nadzora.  

 

Iskustva glasovanja na biračkom mjestu uz uporabu video nadzora su ocijenjena 

zadovoljavajuće i u budućnosti se preferira uporaba ovih uređaja na biračkom mjestu. 

 

Pilot projekt 4 – Video nadzor je imao za cilj zaštitu integriteta procesa glasovanja i 

brojanja glasova  – ova metoda je testirana i može se smatrati da se pokazala 

korisnom; povećana je svijest izbornih korisnika; postojanje audio i video zapisa 

procesa glasovanja i brojanja glasova dokumentiraju cijelu proceduru na biračkom 

mjestu i mogu biti vjerodostojan dokaz u slučaju izbornih nepravilnosti.  

 

Na koncu treba spomenuti da je Središnje izborno povjerenstvo BiH provelo ankete 

građana, operatera i članova izborne demonstracije, koje ukazuju da se uvođenje 

izbornih tehnologija podržava i kojim smatraju da će se uvođenjem istih povećava 

integritet u transparentnost izbornog procesa. 

Studija izvodljivosti za uvođenje specifičnih  izbornih tehnologija u izborni 

proces Bosne i Hercegovine 

 

U cilju opredjeljenja Parlamentarne skupštine BiH u kojem pravcu će ići uvođenje 

izbornih tehnologija, Središnje izborno povjerenstvo BiH je sa Završnim izvješćem 

o provedenim pilot projektima dostavilo i Studiju izvodljivosti za uvođenje 

specifičnih izbornih tehnologija u izborni proces BiH, a sukladno zaključku 

Zastupničkog doma Parlamentarne skupštine Bosne i Hercegovine sa 23. sjednice 

održane 03.12.2024. godine kojim je Središnje izborno povjerenstvo BiH zaduženo 

da dostavi isto i to u roku od 90 dana od dana usvajanja zaključka.  

 

Studija je sačinjena na osnovu stečenih znanja i iskustava stečenih provedenim pilot 

projektima, prenesenim znanjima i iskustvima s dviju studijskih posjeta državama 

koje su uvele tehnologije u izborni proces (Gruzija i Albanija), te znanjima stečenim 

sudjelovanjem na stručnim konferencijama kao i sudjelovanjem u promatračkim 

misijama.  

Sama studija izvodljivosti utemeljna je na tehnologijama na kojima je proveden pilot 

projekt: i to tehnologije biometrijske verifikacije birača, i tehnologije skeniranja 

glasačkih listića. Obuhvaća detaljno provođenje postupka uvođenja tehnologija, 

obuku kao i osiguranje potrebne potpore. 

Pilot projekt biometrijske verifikacije birača uključivao je primjenu biometrijskih 

uređaja za identifikaciju birača na biračkim mjestima. Ova tehnologija je imala za 

cilj da poboljša autentifikaciju birača i minimalizira mogućnost prevara vezanih za 

izlaznost birača. Ankete su pokazale visoku razinu zadovoljstva i među ispitanicima 

i među glasačima, naglašavajući učinkovitost sustava u pojednostavljivanju procesa 

verifikacije i povećanju transparentnosti. Postizborna konsolidacija podataka i 

generiranje izvješća dodatno su potvrdili uspjeh ovog pilota. 

 

Pilot projekt skeniranja glasačkih listića je imao za cilj automatizaciju procesa 

prebrojavanja glasova, smanjujući mogućnost ljudskih grešaka i ubrzavajući 

objavljivanje rezultata. Projekt je pokazao značajna poboljšanja u točnosti i 

učinkovitosti, a povratne informacije korisnika odražavaju pozitivan utjecaj na 

cjelokupni izborni proces. 

Analiza troškova i koristi u Studiji izvodljivosti otkrila je potrebu značajnog 

početnog ulaganja u hardver i softver, kao i neophodnost ulaganja u obuku, ali 

predviđa i dugoročne uštede kroz povećanu operativnu učinkovitost i smanjeni ručni 

rad. Prednosti uključuju brže brojanje glasova, poboljšanu preciznost i poboljšano 

povjerenje birača. Izazovi kao što su tehnički kvarovi i potreba za opsežnom obukom 

postoje, uz preporuke za potrebne okvire potpore i stalne mehanizme povratnih 

informacija.  

 

Prijedlog okvirnog proračuna iznosi 112.500.000,00 KM, uz napomenu da 

financijske projekcije nisu bazirane na istraživanju tržišta koji je važan korak u 

procesu javnih nabavki i također zahtijeva vrijeme koje Središnje izborno 

povjerenstvo BiH nije imalo na raspolaganju. One su bazirane na osnovu dostupnih 

podataka o sredstvima koje su donatori izdvojili za pojedine vrste izbornih 

tehnologija i informacije o troškovima koje su imale Gruzija i Albanija, kako za 

tehnologije, tako i za obuke izborne administracije, usluge tehničke potpore, 

edukacijske kampanje za birače itd. 

 

Preporuke za implementaciju  

• Potrebno je osiguranje proračuna: prije izborne godine kako bi se 

omogućilo dovoljno vremena za nabavu, testiranje i prihvaćanje rješenja. 

• Angažirati zainteresirane strane:  osigurati transparentnu komunikaciju i 

suradnju sa svim izbornim akterima kako bi se izgradila široka potpora i 

povjerenje u nove tehnologije. 

• Izgradnja kapaciteta: Središnje izborno povjeresntvo BiH treba angažirati 

poseban tim za upravljanje tehnologijom i njezinom primjenom na izborima. 

Postojeći ljudski resursi moraju u potpunosti razumjeti tehnologiju i njen 

utjecaj na njihove uloge. 

• Sveobuhvatan okvir potpore: iziskuje uspostavu namjenskih pozivnih 

centara i terenskih tehničara na licu mjesta za potporu operacijama i brzo 

rješavanje svih tehničkih problema. 

• Kontinuirana obuka: zahtijeva razvoj i proširenje tekućih programa obuka 

za izborne dužnosnike i aktere kako bi se osigurala stručnost u korištenju 

novih tehnologija. 

• Dobavljač: bilo bi dobro angažirati jednog (bez preferiranja kojeg) 

specijaliziranog dobavljača sustava izborne tehnologije kako bi se 

pojednostavilo skladištenje, logistika i potpora. 

• Unaprjeđenje infrastrukture: potrebno je osigurati pouzdano napajanje i 

efikasnu logistiku za rukovanje opremom. 

• Javni angažman: podrazumijeva kontinuiranu edukaciju birača kako bi se 

izgradilo povjerenje i razumijevanje novih sustava. 

• Upravljanje rizikom: zahtijeva razvoj  i implementaciju detaljnih planova 

upravljanja rizicima kako bi se pripremili za potencijalne izazove i kako bi 

se osiguralo neometano poslovanje. Poučeni iskustvom pilotiranja izbornih 

tehnologija već smo spomenuli da su evidentirane i moguće pojave tehničke 

prirode u rukovanju opremom, kao i operativni rizici koji u uvjetovani 

obukom,  ali treba imati u vidu i otklon kod pojedinih birača prema 

tehnologijama zbog straha od nepoznatog, osigurati dobre mjere zaštite 

sustava i mreža od prijetnji kibernetičkoj sigurnosti, osigurati usklađenost sa 

Izbornim zakonom BiH, Zakonom o zaštiti osobnih podataka u BiH, kao i 

međunarodnim standardima i preporukama itd.  

• Izmjene glasačkih listića: zahtijeva podjednostavljenje procesa glasovanja 

uključivanjem svih utrka na jednom glasačkom listiću, što može zahtijevati 

zakonodavne reforme i moguće nove napore u obrazovanju birača. 

Prijedlog izgleda glasačkog listića koje je sačinilo Središnje izborno 

povjerenstvo BiH zahtjeva izmjene i dopune izbornog zakona u smislu redizajna 

glasačkih  listića za potrebe efikansijeg skeniranja, ako bi se koristili skeneri, 

budući da Opći izbori u BiH podrazumijevaju četiri razine vlasti i listiće velikog 

formata (slika 5): 

 

Slika 5. Prijedlog izgleda glasačkog listića 

Da bi se moglo govoriti o uporabi specifičnih tehnologija na Općima izborima 2026. 

godine neophodno je ispuniti najmanje nekoliko bitnih uvjeta i to sukladno 

vremenskom okviru (slika 6): 

 

 
Slika 6. Pregled ključnih datuma i vremenskih rokova potrebnih za osiguravanje neometane implementacije 

Već sada se može govoriti o znatnom kašnjenju u pogledu implementacije ovog 

vremenskog okvira. 

 

Preduvjeti za implementaciju navedenog vremenskog okvira su: 

• Osiguranje financijskih sredstava za ili nove pilot projekte u većem opsegu 

koji bi obuhvatili kompletne izborne jedinice, ili osiguranje sredstava za 

primjenu istih na teritoriju cijele Bosne i Hercegovine. Dostatna sredstva 

uopće nisu planirana u Prijedlogu Zakona o izvršenju Proračuna institucija 

BiH i međunarodnih obaveza BiH za 2025. godinu, što može implicirati 

potrebu izmjene strateških financijskih dokumenata, a što opet zahtijeva nove 

procedure i vrijeme. PREPORUKA broj 11. iz Konačnog izvješća ureda 

za demokratske institucije i ljudska prava (ODIHR) „Kako bi se 

osigurala učinkovita primjena IKT na izborima, treba se nastaviti sa 

provođenjem pilot-projekata, sukladno dobroj međunarodnoj praksi i uz 

pravovremeno raspoređivanje resursa, odgovarajuću obuku i post-izbornu 

reviziju iskoristivosti i funkcionalnosti IKT.“ 

• provedba kompleksne javne nabave neće biti moguća samo unutar kapaciteta 

Središnjeg izbornog povjerenstva BiH, te  je potrebito da se u ovaj strateški 

zahvat za Bosnu i Hercegovinu uključe  sve relevante institucije i formira 

poseban projektni tim.  

• projekt zahtjeva osiguranje adekvatnog skladišta koje mora ispunjavati  

posebne tehničke uslove za skladištenje ove vrste opreme, kao i dovoljan 

prostor za konfiguriranje, podešavanje i testiranje uređaja. Ovaj prostor mora 

biti u funkciji u trenutku isporuke opreme. 

• Središnje izborno povjerenstvo BiH nema neophodne ljudske resurse za 

ovakav zahvat, zbog čega je potrebito što hitnije usvojiti novi Pravilnik o 

sistematizaciji radnih mjesta u Tajništvu Središnjeg izbornog povjerenstva 

BiH koji je upućen Vijeću ministara BiH na usvajanje, te osigurati potrebna 

sredstva za popunu sistematizacije.   

• Naglašavamo da ni pomenuta nova sistematizacija ne garantira popunjavanje 

IT  odsjeka što je jedan od uslova za realizaciju ovakvog pojekta i jedan od 

ključnih rizika za njegovu implementaciju (rizik je regrutacija ljudi koji bi 

bili uključeni u ovaj projekt (tehničko osoblje i operateri), jer je to bio izazov 

i na Lokalnim izborima 2024. godine). 

• Nakon ispunjenja ovih ključnih uvjeta slijedio bi novi niz aktivnosti 

logističke, transportne,  testne faze projekta, zatim  uspostava sustava 

upravljanja rizikom,  uz  niz edukativnih aktivnosti,  koji se planiraju raditi u 

2026.godini  pod uvjetom da se nabava i izgradnja aplikativnih softvera 

finalizira  do kraja 2025. godine. 

Zaključci: 

Studija izvodljivosti za uvođenje tehnologije biometrijske verifikacije birača i 

skeniranja glasačkih listića u Bosni i Hercegovini pokazala je obećavajući potencijal 

za poboljšanje efikasnosti, točnosti i transparentnosti izbornog procesa. Pilot projekti 

provedeni 2024. godine pokazali su značajna poboljšanja u autentifikaciji birača, 

brzini brojanja glasova i smanjenju ručnih grešaka. Obje tehnologije naišle su na 

dobar prijem od strane anketara i birača, kao i drugih aktera na izborima, što ukazuje 

na visoku razinu zadovoljstva i povjerenja u ove sustave. Međutim, uočeni su neki 

tehnički i logistički izazovi, kao što su kvarovi na uređaju, problemi s npr. unosom 

više glasačkih listića u skenere, značaj pravovremene obuke i birača i angažiranog 

osoblja na izborima. Rješavanje ovih izazova kroz sveobuhvatne okvire potpore i 

kontinuirane programe obuke bit će od suštinskog značaja za uspješnu širu 

implementaciju. 

Na ovo ukazuju i podaci iz Konačnog izvješća Izborne promatračke misije ODIHR-

a koji ističu da „Na relativno velikom broju promatranih biračkih mjesta na kojim su 

provedeni IKT pilot projekti, promatrači Međunarodne promatračke misije 

zabilježili su povremene probleme u svezi pravilnog funkcioniranja tehnologije, 

odnosno poteškoće u uporabi iste od strane birača, što je dovodilo do kašnjenja.“  

Na koncu se može zaključiti da je nove tehnologije moguće implementirati na 

zadovoljstvo svih sudionika u izbornom procesu i da su nam one u stanju osigurati 

učinkovitiji, vjerodostojniji i transparentiniji izborni proces koji kao takav doprinosi 

većoj i boljoj zaštiti izbornog integriteta. 

Plenarna sesija V 

Edukacija  biračkih odbora i  proces brojanja na biračkim mjestima  
i u Glavnom centru za brojanje – uočeni nedostaci  

Dr. Suad Arnautović, član Centralne izborne komisije BiH 

 
 

Tehničkim izmjenama i 

dopunama Izbornog zakona Bosne i 

Hercegovine iz 2024. godine 4 

izvršena je reforma imenovanja 

predsjednika i zamjenika 

predsjednika biračkih odbora u 

smislu da je strogo određeno da 

predsjednici i zamjenici 

predsjednika biračkih odbora 

moraju biti nestranačke ličnosti koje 

imenuje, razrješava, obučava, 

certificira i ocjenjuje Centralna izborna komisija BiH (član 2.19 stav (6) Izbornog 

zakona Bosne i Hercegovine), a članstvo u biračkom odboru je ograničeno samo na  

parlamentarne političke subjekte (za Opće izbore), a za Lokalne izbore je ograničeno 

na političke subjekte zastupljene u direktno izabranim tijelima jedinica lokalne 

samouprave iz te relevantne osnovne izborne jedince u prethodnom izbornom 

ciklusu (član 2.19 stav (7) Izbornog zakona Bosne i Hercegovine). 

Centralna izborna komisija BiH je imala izazovan zadatak da u vrlo kratkom 

periodu od donošenja izmjena i dopuna Izbornog zakona BiH (kraj marta 2024. 

godine) izradi kriterije, raspiše javni oglas za izbor instruktora koji će obučavati 

kandidate za predsjednike i zamjenike predsjednika biračkih odbora, te da izvrši 

izbor predsjednika i zamjenika predsjednika biračkih odbora (10.192 osobe).  

Pravni osnov za imenovanje instruktora za obuku predsjednika i zamjenika 

predsjednika biračkih odbora je sadržan u članu 2.9. stav (1) Izbornog zakona BiH, 

kojim je propisano da Centralna izborna komisija BiH koordinira, nadgleda i regulira 

zakonitost rada svih izbornih komisija i biračkih odbora u skladu s Izbornim 

 
4 “Službeni glasnik BiH”, broj 24/24 [5.4.2024.] 

zakonom Bosne i Hercegovine,  i članu 14. Pravilnika o postupku imenovanja i 

razrješenja biračkih odbora za Lokalne izbore u BiH 2024. godine 5  kojim je 

propisano da Centralna izborna komisija BiH obučava i formira tim instruktora, 

zaduženih za obuku kandidata za predsjednika/zamjenika predsjednika biračkog 

odbora. Tim instruktora nakon završene obuke, vrši obuku kandidata za predsjednika 

i zamjenika predsjednika biračkog odbora. 

Javni poziv za izbor instruktora u Tim instruktora zaduženih za obuku 

kandidata za predsjednike i zamjenike predsjednika biračkih odbora je objavljen 22. 

maja 2024. godine. 

Kandidati za Instruktora za obuku predsjednika i zamjenika predsjednika 

biračkog odbora su morali zadovoljiti posebne uslove i dostaviti sljedeću 

dokumentaciju:   

• Certifikat Centralne izborne komisije BiH o završenoj obuci za predsjednike 

i članove biračkog odbora, 

• Dokaz o izbornom iskustvu članstvo u biračkom odboru, ali ne po prijedlogu 

političkog subjekta, rad u stručnim organima koji su pružali pomoć u 

provedbi izbora. 

Na javni poziv za Instruktora ukupno se prijavilo 487 kandidata. Od tog broja 

na obuku za Instruktore je pozvano 349 kandidata; 24 kandidata se nisu odazvala, a 

obuku je prošlo 325 kandidata. Nakon završene obuke od 325 kandidata njih 318 je 

uspješno položilo test znanja dok 7  kandidata nije položilo test znanja.  

Na osnovu člana 2.9 stav (1) Izbornog zakona BiH, a u vezi sa rezultatima 

testova, izbornog iskustva, ispunjenosti općih i posebnih uvjeta traženih Javnim 

oglasom Centralna izborna komisija BiH je na 48. sjednici održanoj 01.08.2024. 

godine, donijela Odluku o imenovanju instruktora za obuku predsjednika i zamjenika 

predsjednika biračkih odbora za Lokalne izbore 2024. godine kojom je imenovano 

294 instruktora6, a na 52. sjednici održanoj 14.08.2024. godine donesena je Odluka  

kojom se uvažavaju prigovori sedam kandidata za instruktora zaduženih za obuku  

predsjednika i zamjenika predsjednika biračkih odbora7. Ukupan broj imenovanih 

instruktora je 301.  

U periodu od 21.06.  do 07.07.2024. godine održane su regionalne edukacije 

instruktora za obuku kandidata za predsjednike/zamjenike predsjednika biračkih 

 
5 „Službeni glasnik BiH“, broj 31/24 
6 Odluka CIK BiH broj: 06-1-07-1-1350-1/24 
7 Odluka CIK BiH broj: 05-1-07-5-1214/24 

odbora. Sve obuke su proveli članovi Centralne izborne komisije BiH i uposlenici 

Sekretarijata Centralne izborne komisije BiH.  

Teme koje su obrađene na navedenim edukacijama podijeljene su u tri 

modula i odnosile su se na: rad biračkog odbora dan uoči izbora i na sam dan izbora; 

radnje biračkog odbora sat vremena prije otvaranja biračkog mjesta; izborni dan – 

procedure glasanja; zatvaranje biračkih mjesta; radnje biračkog odbora nakon 

otvaranja glasačke kutije; brojanje – većinski glas; brojanje – proporcionalna 

zastupljenost prvi krug; brojanje – proporcionalna zastupljenost drugi krug; 

pakovanje izbornog materijala; predaja izbornog materijala izbornoj komisiji; 

biračko mjesto za glasanje u odsustvu i glasanje birača putem mobilnog tima. 

Tabela 1. Regionalne edukacije instruktora za obuku kandidata za predsjednike / zamjenike predsjednika 

biračkih odbora 

MJESTO DATUM 

Teslić 21.-23.06.2024. 

Tuzla 21.-23.06.2024. 

Zenica 28.-30.06.2024. 

Sarajevo 28.-30.06.2024. 

Bihać 05.-07.07.2024. 

Mostar 05.-07.07.2024. 

 

Dana, 14.06.2024. godine Centralna izborna komisija BiH je raspisala Javni 

konkurs za imenovanje predsjednika i zamjenika predsjednika biračkih odbora u 

osnovnim izbornim jedinicama u BiH. Pravni osnov za raspisivanje javnog konkursa 

je sadržan u članu 2.9 stav (1) tačka 9. i članu 2.19 stav (3) Izbornog zakona BiH, a 

u skladu sa članom 8. stav (1) i članom 10. Pravilnika o postupku i imenovanja i 

razrješenja biračkih odbora za Lokalne izbore u BiH 2024. godine. Prijave na Javni 

konkurs su se realizirale putem portala e-Izbori, aplikacija „Prijava za rad u biračkim 

odborima (predsjednici/zamjenici predsjednika)” putem koje su kandidati dostavljali 

dokumentaciju traženu u navedenom konkursu.  

Putem portala e-Izbori zaprimljeno je 9.346 prijava. Nakon obrade 

dostavljenih prijava Centralna izborna komisija BiH je na 48. sjednici, održanoj 

01.08.2024. godine utvrdila listu od 7.111 kandidata za predsjednike i zamjenike 

predsjednika biračkih odbora.8 Na istoj sjednici, Centralna izborna komisija BiH je 

donijela Odluku kojom se odbacuje prijava 2.235 prijavljena kandidata za 

 
8 Odluka CIK BiH broj: 06-1-07-1339-1/24 

predsjednika i zamjenika predsjednika biračkog odbora9 jer ne ispunjavaju opće i 

posebne kriterije koji su utvrđeni članom 2.2 Izbornog zakona BiH i članom 8. i 

članom 9. Pravilnika o postupku imenovanja i razrješenja biračkih odbora za Lokalne 

izbore u Bosni i Hercegovini 2024. godine.  

Nakon isteka roka za podnošenje prigovora na navedene Odluke, na 52. 

sjednici, održanoj 14.08.204. godine, Centralna izborna komisija BiH je donijela 

Odluku o uvažavanju prigovora kandidata za predsjednika i zamjenika predsjednika 

biračkog odbora 10 kojom je uvažila prigovore 233 kandidata.  

Razlozi za odbacivanje prijava za predsjednika /zamjenika predsjednika 

biračkog odbora su prikazani u narednoj tabeli.  

 
Tabela 2. Razlozi za odbacivanje prijava za predsjednika /zamjenika predsjednika biračkog odbora 

Razlog Broj odbijenih prijava 

Dokaz o izbornom iskustvu nedostaje 1 

Dokaz o stručnoj spremi nedostaje 48 

Kandidat 88 

Ne ispunjava uslove utvrđene IZ BiH 2 

Nedostaje potpis 4 

Nije dostavljen obrazac 328 

Nije dostavljena dokumentacija 132 

Nije dostavljena izjava 1330 

Nije ovjerena izjava 296 

Odustao 6 

Osuđen za ratni zločin 1 

 

Najveći broj odbijenih prijava se odnosio na nedostavljanje izjava (1330 

prijava). Za podnosioce 88 prijava je utvrđeno da su bili kandidati na izborima; 1 

kandidat je bio osuđen za ratni zločin; 6 kandidata  je odustalo, itd. 

Nakon selekcije kandidata za predsjednika/zamjenika predsjednika formirane 

su grupe, raspoređeni kandidati i pripremljeni spiskovi. 

Obuke za predsjednike i zamjenike predsjednika biračkih odbora su održane 

u periodu od 27.08.2024. do 04.10.2024. godine. Prilikom obuke instruktori iz jedne 

osnovne izborne jedinice (OIJ) su išli u drugu, ali i predsjednici i zamjenici iz manjih 

OIJ su išli u susjedne OIJ. 

 
9 Odluka CIK BiH broj: 06-1-07-1340-1/24 
10 Broj: 05-1-07-5-1385/24  

Kako broj imenovanih predsjednika/zamjenika predsjednika biračkih odbora 

nije bio dovoljan, 08.08.2024. godine je ponovljen Javni konkurs za imenovanje 

predsjednika/zamjenika predsjednika biračkih odbora u osnovnim izbornim 

jedinicama u Bosni i Hercegovini. Na ponovljenom konkursu prijavu je putem 

portala e-Izbori dostavilo 2.304. kandidata. Nakon obrade dostavljenih prijava 

Centralna izborna komisija BiH je na 56. sjednici, održanoj 22.08.2024. godine 

utvrdila listu od 1.790 kandidata za predsjednika i zamjenika predsjednika biračkih 

odbora.11 

Na istoj sjednici donesena je Odluka kojom se odbacuje prijava 514 

prijavljenih kandidata za predsjednika i zamjenika predsjednika biračkih odbora12 

jer ne ispunjavaju opće i posebne kriterije koji su utvrđeni članom 2.2 Izbornog 

zakona BiH i članom 8. i 9. Pravilnika o postupku imenovanja i razrješenja biračkih 

odbora za Lokalne izbore u BiH 2024. godini.  

Nakon isteka roka za podnošenje prigovora Centralna izborna komisija BiH 

je donijela sljedeće odluke:  

- Odluka o uklanjanju 112 osoba sa liste kandidata za predsjednike i zamjenike 

predsjednika biračkog odbora, od 26.08.2024. godine,  

- Odluka o uvažavanju prigovora (45) kandidata za predsjednike i zamjenike 

predsjednika biračkog odbora, od 02.09.2024. godine.13 

Nakon isteka roka za podnošenje prigovora, Centralna izborna komisija BiH 

je donijela: 

- Odluku o uklanjanju 9 osoba sa liste kandidata za predsjednike i zamjenike 

predsjednika biračkog odbora, od 17.09.2024. godine,14 

- Odluku o imenovanju 5.753 predsjednika i 4.439 zamjenika predsjednika biračkih 

odbora za Lokalne izbore 2024.godine, od 27.09.2024. godine.15 

- Također, nakon isteka roka za podnošenje prigovora, Centralna izborna komisija 

BiH je donijela Odluku o imenovanju predsjednika i zamjenika predsjednika 

biračkog odbora za Izbornu jedinicu Jajce, od 27.09.2024.godine kojom je 

 
11 Odluka o utvrđivanju liste kandidata za predsjednike i zamjenike biračkog odbora, broj:06-1-07-

1339-2/24 od 22.08.2024.g 
12 Odluka o odbacivanju prijava kandidata za predsjednike i zamjenike biračkog odbora, broj:06-1-

07-1340-2/24 od 22.08.2024.g 
13 Odluka CIK BiH broj:05-1-07-5-1761/24 od 02.09.2024.g 
14 Odluka CIK BiH broj:06-1-07-1340-3/24 od 26.08.2024.g 
15 Odluka CIK BiH broj:06-1-07-1-1339-4/24  

utvrdila listu od  82 kandidata za predsjednika i zamjenika predsjednika biračkih 

odbora. 16 

 

Centralna izborna komisija BiH ukupno je imenovala 10.192 predsjednika i 

zamjenika predsjednika biračkih odbora. 

 
Tabela 3. Pregled imenovanih predsjednika i zamjenika  predsjednika biračkih odbora 

Pozicija Broj imenovanih 

Predsjednici biračkog odbora 5.753 

Zamjenici predsjednika biračkog odbora  4.439 

Ukupno 10.192 

 

U skladu sa članom 2.19. stav (2) Izbornog zakona BiH na Odluku o 

imenovanju predsjednika biračkih odbora i njihovih zamjenika može se uložiti 

prigovor Centralnoj izbornoj komisiji BiH. Odluka Centralne izborne komisije BiH 

kojom je odlučeno o prigovoru je pravosnažna i nakon nje se ne može uložiti žalba.   

 

 

Proces brojanja na biračkom mjestu 

Proces brojanja na biračkom mjestu regulisan je Poglavljem V Izbornog zakona BiH 

članovi 5.5; 5.22 i 5.23 i Poglavljem IV Pravilnika o provođenju izbora u BiH,17 

članovi: od 22 do 30. 

 

Redosljed brojanja na biračkom mjestu  

Glasački listići za pojedine izborne nivoe broje se sljedećim redosljedom: 

1. gradonačelnik/načelnik grada/općine – (po sistemu većinskog glasa); 

2. gradsko/općinsko vijeće/skupština grada/općine – (po sistemu 

proporcionalne zastupljenosti - PZ); 

2. skupština Brčko Distrikta BiH. – direktno (PZ); 

3. gradonačelnik Brčko Distrikta BiH – indirektno.  

Zbog specifičnosti posrednog izbora vijećnika u Gradsko vijeće Grada 

Sarajevo,  odbornika u Skupštinu Grada Istočno Sarajevo i Gradsko vijeće Grada 

 
16 Odluka CIK BiH broj: 06-1-07-1-1339-5/24 
17 „Službeni glasnik BiH“, broj 31/24 

Mostara, proces dodjele mandata za Gradsko vijeće Grada Sarajevo i Skupštinu 

Grada Istočno Sarajevo je trajao sve do aprila 2025. godine.   

 

Redoslijed brojanja na biračkom mjestu – Opći izbori  

Redoslijed brojanja na biračkom mjestu na Općim izborima je sljedeći: 

 

Tabela 4. Redoslijed brojanja na biračkom mjestu na Općim izborima 

 

Nivo Federacije BiH 

 

 

Nivo Republike Srpske 

 

1. Predsjedništvo BiH (većinski glas) 

2. Predstavnički dom Parlamentarne skupštine BiH  

(proporcionalna zastupljenost) 

3. Dom naroda  Parlamentarne skupštine BiH – 

(indirektno) 

4. Predstavnički dom Parlamenta Federacije BiH 

(PZ) 

5. Dom naroda Parlamenta Federacije BiH – 

(indirektno) 

6. Kantonalne skupštine (proporcionalna 

zastupljenost) 

 

1. Predsjedništvo BiH (većinski glas) 

2. Predstavnički dom Parlamentarne skupštine 

BiH  (proporcionalna zastupljenost) 

3. Dom naroda  Parlamentarne skupštine BiH – 

(indirektno) 

4. Predsjednik i potpredsjednici RS (većinski 

glas) 

5. Narodna skupština RS (proporcionalna 

zastupljenost) 

6. Vijeće naroda Republike Srpske – (indirektno) 

 

 

 

Procedura brojanja glasačkih listića po sistemu većinskog glasa je sljedeća: 

1. brojanje glasačkih listića za kandidate - članovi biračkog odbora u timovima po 

dva člana broje po 25 glasačkih listića (duplo brojanje).  

2. unos broja glasova po kandidatima u obrazac zbirnih rezultata ZR- većinski 

glas. 

3. završno popunjavanje obrasca zbirnih rezultata ZR – većinski glas. 

Slika 7. Obrazac zbirnih rezultata ZR – većinski glas 

 

Brojanje  glasova sistemom  proporcionalne zastupljenosti 

Brojanje glasova sistemom proporcionalne zastupljenosti se odvija u više radnji: 

 

Tabela 5. Brojanje glasova sistemom proporcionalne zastupljenosti 

Radnja 1  Utvrđivanje broja glasačkih listića u glasačkoj kutiji 

Radnja 2 Ispisivanje naziva političkih subjekata na stikere 

Radnja 3 Razvrstavanje glasačkih listića prema glasovima za političke subjekte 

Radnja 4 Utvrđivanje nevažećih glasačkih listića (nevažeći prazni i nevažeći listići 

po drugom osnovu 

Radnja 5 Utvrđivanje broja glasova po kategorijama  

1. kategorija glasačkih listića - na kojima su birači samo označili X u 

kvadratić ispred naziva političkog subjekta, (GPS –glasovi za  politički 

subjekt), 

2. kategorija glasačkih listića na kojima su birači označili X ispred naziva 

političkog subjekta i stavili X u kvadratiće ispred 4 i više kandidata tog 

političkog subjekta, (4+), 

3. kategorija glasačkih listića - na kojima su birači označili X ispred naziva 

političkog subjekta i stavili X u kvadratiće ispred 3 i manje od 3 kandidata 

tog političkog subjekta (do 3). 
 

Radnja 7 Sumiranje crtica po redovima 

Kada čitač pročita sve brojeve sa svih glasačkih listića iz jednog svežnja, 

evidentičari u koloni „Zbir“ upisuju ukupan broj crtica.  

Radnja 8 Kontrola evidentiranja 

• Evidentičari upoređuju upisane rezultate iz kolone „Zbir“ na način da jedan 

evidentičar čita, a drugi provjerava rezultate u svom pomoćnom obrascu. 

Rezultati u oba pomoćna obrasca moraju biti identični.  

• Istim postupkom se čitaju svi naredni svežnjevi.  

• Na kraju evidentičari sabiru sve brojeve iz kolone „Zbir“ i ukupan rezultat 

upisuju u krajnju kolonu koja nosi oznaku „Ukupno“. Perforirani format 

pomoćnog obrasca omogućava lahko presavijanje i brojanje kolone 

„Ukupno“ sa svakog lista. 
 

Radnja 9 Sumiranje kompletnih rezultata iščitavanja za jednu političku stranku i 

unos rezultata iz pomoćnog obrasca u obrazac za zbirne rezultate ZR - 

proporcionalna zastupljenost 

• Nakon što su na isti način izbrojani svi glasovi iz svih svežnjeva, 

evidentičari u koloni „Ukupno“ utvrđuju zbir svih brojeva po kolonama.  

• Ukoliko je ostalo praznih kolona koje nisu popunjene evidentičari iste 

precrtavaju. 

• Za političke subjekte koji nisu dobili glasove, predsjednik BO u rubrike za 

glasove kandidata upisuje tri crtice i nulu (   - - -  0 ). 

 

  

Predsjednik biračkog odbora sve ukupne rezultate za političke subjekte i 

kandidate unosi u obrazac za zbirne rezultate ZR – proporcionalna zastupljenost. 

Primjer: Svežnjevi glasačkih listića 

po kategorijama 

 

Primjer: Obrazac Zapisnika o 

broju glasačkih listića po 

kategorijama (ZGLK) 

Slika 8. Svežnjevi glasačkih listića po kategorijama i Obrazac Zapisnika o broju glasačkih listića po 

kategorijama (ZGLK) 

* GPS znači – glas politički subjekt 

Centralna izborna komisija BiH je na 80. sjednici održanoj 08.10.2024. 

godine donijela Naredbu o otvaranju vreća s glasačkim listićima18 i  na 81. sjednici 

održanoj 09.10.2024. godine Izmjenu Naredba o otvaranju vreća s glasačkim 

listićima19 u cilju pravilnog objedinjavanja rezultata. 

Od 5.298 redovnih biračkih mjesta na 26 biračkih mjesta za 

Načelnika/Gradonačelnika je izdata opća naredba o ponovnom otvaranju vreća u 

cilju tačnog objedinjavanja rezultata, što je 0,49% od ukupnog broja biračkih mjesta 

(Grafikon 1). 

 

 
18 Naredba o otvaranju vreća s glasačkim listićima broj:  05-1-07-2-3168-1/24 
19 Izmjena Naredbe o otvaranju vreća s glasačkim listićima broj: 05-1-07-2-3168-4/24 

Grafikon 1. Pregled ponovnog brojanja u GCB za nivo načelnik/gradonačelnik 

 

Od 5.298 redovnih  biračkih mjesta na 235 biračkih mjesta za općinsko 

vijeće/skupština općine/gradsko vijeće/skupština grada/Skupština distrikta 

(OV/SO/GV/SG/SD) je izdata opća naredba o ponovnom otvaranju vreća u cilju 

tačnog objedinjavanja rezulatata, što je 4,44% od ukupnog broja biračkih mjesta. 

 

 

Grafikon 2. Pregled ponovnog brojanja u GCB za nivo OV/SO/GV/SG/SD 

Od 5.298 redovnih biračkih mjesta na 107 biračkih mjesta je kandidat imao 

više glasova od političkog subjekta, te je izdata opća naredba o ponovnom otvaranju 

vreća u cilju tačnog objedinjavanja rezulatata, što je 2,02% od ukupnog broja 

biračkih mjesta. 

Grafikon 3. Pregled ponovnog brojanja glasačkih listića u GCB za kandidate koji su imali više glasova od 

političkog subjekta 

 

Zaključak 

Osoblje koje sudjeluje u brojanju glasova na biračkom mjestu mora biti 

temeljito obučeno u procedurama brojanja, te otkrivanju nepravilnosti. Edukacija bi 

trebala uključivati i simulacije situacija koje mogu nastati tokom brojanja kao i 

odgovore na pitanje kako se nositi sa iskrslim problemima i drugim izazovima. Zato 

se Moduli obuke I i II trebaju objediniti u jedan dan, a praktična nastava (Modul III) 

treba se realizirati u dva dana.  

 

Proces brojanja glasačkih listića u Glavnom centru za brojanje 

Pravni osnov za proces brojanja glasačkih listića u Glavnom centru za 

brojanje (GCB) je Pravilnik o provođenju izbora u BiH. Izvještaj o radu Glavnog 

centra za brojanje usvojen je na 9. sjednici Centralne izborne komisije BiH dana 

20.02.2025. godine. 

Glavni centar za brojanje prebrojao je prema kategoriji glasača ukupno 

88.806 glasačkih listića, a kategorije biračkih kompleta, nivoi i broj glasačkih listića 

su prikazani u narednoj tabeli. 

Tabela 6. Pregled prebrojanih glasačkih kompleta/listića u GCB-u  prema kategorijama 

R/B Kategorija biračkih kompleta Nivo Broj 

glasačkih 

listića 

1. Nepotvrđeni-kovertirani glasački 

listići 

Načelnik/Gradonačelnik 947 

OV/SO/GV/SG 962 

2. Glasački listići za glasanje u 

odsustvu 

Načelnik/Gradonačelnik 2079 

OV/SO/GV/SG 2090 

3. Glasački listići za glasanje putem 

mobilnog tima 

Načelnik/Gradonačelnik 14396 

OV/SO/GV/SG 16687 

4. Glasački listići za glasanje 

poštom 

Načelnik/Gradonačelnik 24028 

OV/SO/GV/SG 25895 

5. Glasački listići za glasanje u 

diplomatsko-konzularnom 

predstavništvu BiH 

Načelnik/Gradonačelnik 761 

OV/SO/GV/SG 961 

  UKUPNO svi glasački listići 88806 

 

Ponovna brojanja glasačkih listića provodila se se po kandidatima političkih 

subjekta, po kandidatima i po političkim subjektima, po kandidatima za određeni 

nivo vlasti, po nacionalnim manjinama. Nadalje, Glavni centar za brojanje je u 

saradnji s projektom „Podrška izbornom procesu u BiH“ koji je uz finansijsku 

podršku Vlade SAD-a proveo Democracy International, a u skladu s naredbama 

Centralne izborne komisije BiH  broj 05-1-07-11-3168-5/24 i 05-1-07-11-3168-7/24 

izvršio kontrolu rezultata ručnog brojanja glasova i elektronskog brojanja glasova 

putem elektronskog skenera. Naredba broj 05-1-07-11-3168-7/24 djelimično je 

provedena (samo za Novi Grad), dok je po zaključku Ad.2 Centralne izborne 

komisije BiH s sjednice Kolegija CIK BiH održanog 17.10.2024. godine kontrola 

rezultata za Prijedor odložena.   

Sve naredbe su se provodile u tačno određeno vrijeme, o čemu su bili 

obaviješteni posmatrači.  

Naučene lekcije i prijedlozi za unaprjeđenje rada Glavnog centra za brojanje 

U svrhu kontrole rizika i osiguranja održivosti sistema procesa u Glavnom 

centru za brojanje glasova neophodno je izraditi podzakonski akt koji bi između 

ostalog regulirao procese i vremenske rokove za:  

1. pravovremeni izbor/imenovanje uprave GCB-a kao nositelja svih aktivnosti 

pripreme i uspostave Glavnog centra za brojanje, 

2. izradu idejnog projekta za skladište  Centralne izborne komisija BiH u kojem 

planirati prostor koji bi se koristio za potrebe GCB-a (Zaključak Vijeća ministara 

BiH sa 67. sjednice od 20.01.2025. godine, broj 05-07-1-26-20/25), 

3. izradu aplikativnog softvera za obradu svih faza rada GCB prilagoditi i tehnički 

osposobiti potrebama koje bi omogućavale u svakom trenutku tačnu tabelarnu 

informaciju o brојu i vrsti pristigle pošte, te o broju i vrsti obrađene pošte u svim 

pojedinim fazama obrade, (ukupno obrađeno u datom momentu i obrađeno u 

proteklom danu ili posljednja 24 sata). 

Literatura: 

- Izborni zakon Bosne i Hercegovine (“Službeni glasnik BiH”, br. 23/01, 7/02, 

9/02, 20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 

33/08, 37/08, 32/10, 18/13, 7/14, 31/16, 41/20, 38/22, 51/22, 67/22 i 24/24) 

[5.4.2024.];   

- Pravilnik o postupku imenovanja i razrješenja biračkih odbora za Lokalne izbore 

BiH 2024. godine  (“Službeni glasnik BiH“, broj 24/24);  

- Pravilnik o provođenju izbora u BiH (“Službeni glasnik BiH“, broj 31/24);  

Odluke CIK BiH: 

- Odluka CIK BiH broj: 06-1-07-1-1350-1/24 od 01.08.2024.g 

- Odluka CIK BiH broj: 05-1-07-5-1214/24 od 14.08.2024.g 

- Odluka CIK BiH broj: 06-1-07-1339-1/24 od 01.08.2024.g 

- Odluka CIK BiH broj: 06-1-07-1340-1/24 od 01.08.2024. g 

- Odluka CIK BiH broj: 05-1-07-5-1385/24 od 14.08.2024.g 

- Odluka o utvrđivanju liste kandidata za predsjednike i zamjenike biračkog 

odbora, broj:06-1-07-1339-2/24 od 22.08.2024.g 

- Odluka o odbacivanju prijava kandidata za predsjednike i zamjenike biračkog 

odbora, broj:06-1-07-1340-2/24 od 22.08.2024.g 

- Odluka CIK BiH broj:05-1-07-5-1761/24 od 02.09.2024.g 

- Odluka CIK BiH broj:06-1-07-1340-3/24 od 26.08.2024.g 

- Odluka CIK BiH broj:06-1-07-1-1339-4/24 od 27.09.2024. g 

- Odluka CIK BiH broj: 06-1-07-1-1339-5/24 od 27.09.2024.g 

Naredbe CIK BiH: 

- Naredba o otvaranju vreća s glasačkim listićima broj: 05-1-07-2-3168-1/24 od 

08.10.2024.g 

- Izmjena Naredbe o otvaranju vreća s glasačkim listićima broj: 05-1-07-2-3168-

4/24 od 09.10.2024.g 

Popis tabela: 

- Tabela 1. - Regionalne edukacije instruktora za obuku kandidata za 

predsjednike/ zamjenike predsjednika biračkih odbora 

- Tabela 2. - Razlozi za odbacivanje prijava za predsjednika/zamjenika 

predsjednika biračkog odbora 

- Tabela 3. - Pregled imenovanih predsjednika i zamjenika predsjednika biračkih 

odbora 

- Tabela 4. - Redoslijed brojanja na biračkom mjestu na Općim izborima  

- Tabela 5. - Brojanje glasova sistemom proporcionalne zastupljenosti  

- Tabela 6. - Pregled prebrojanih glasačkih kompleta/listića u GCB-u prema 

kategorijama 

Popis slika: 

- Slika 7. - Obrazac zbirnih rezultata ZR – većinski glas 

- Slika 8. - Svežnjevi glasačkih listića po kategorijama i Obrazac Zapisnika o 

broju glasačkih listića po kategorijama (ZGLK) 

Popis grafikona: 

- Grafikon 1. - Pregled ponovnog brojanja glasačkih listića u GCB za nivo 

načelnik/ gradonačelnik 

- Grafikon 2. - Pregled ponovnog brojanja glasačkih listića u GCB za nivo 

OV/SO/GV/ SG/SD 

- Grafikon 3.- Pregled ponovnog brojanja glasačkih listića u GCB za kandidate 

koji su imali više glasova od političkog subjekta 

Rad u radnim grupama- formuliranje zaključaka  
 

Kako bi se analizirali aspekti izbornog procesa, razmotrili načini unaprijeđenja 

pojedinih aktivnosti u izbornom procesu i ispunjavanje preporuka iz Završnog 

izvještaja posmatračke misije ODHIR-a, organiziran je rad u radnim grupama.  

Rad u grupama (4 grupe) na temu: Pripreme za unaprijeđenje izbornog procesa za 

Opće izbore 2026. godine) su vodili i moderirali, kako slijedi: 

- Proces glasanja i brojanja - moderator Jovan Kalaba, član CIK BiH, 

- Imenovanje biračkih odbora - moderator Vlado Rogić, član CIK BiH, 

- Nove tehnologija - moderator Goran Mišković, generalni sekretar, 

- Drugi problematični aspekti -  moderator dr. Ahmet Šantić, član CIK BiH. 

 

Rad u radnim grupama je bio organiziran da je svaki od moderatora po principu 

rotacije moderatora u sve četiri grupe. Zaključci radnih grupa su sublimirani 

zaključci rada svakog od moderatora sa svim sudionicima konferencije koji su bili 

podijeljenji po grupama. 

 

Tijekom konferencije, imajući u vidu provedene pilot projekte na Lokalnim izborima 

u BiH 2024. godine, a na otvoren poziv kompanijama izborne opreme, bila je 

organizirana dvodevna izložba suvremene opeme kompanija, koje su iskazale interes 

da prikažu svoje idejano-tehnološka dostiguća: Comitia Group, Miru Systems i 

Smartmatic. 

 

Slika 9. Izložba izborne opreme kompanije Comitia Group 

Slika 10. Izložba izborne opreme kompanije Smartmatic 

 

 

Slika 11. Izložba izborne opreme kompanije Miru Systems 

Радна група 1: - Процес гласања и бројања – модератор Јован 
Калаба, члан Централне изборне комисије БиХ  
 

Радну групу 1 је водио и модерирао 

Јован Калаба, члан Централне изборне 

комисије  БиХ, уз асистенцију 

службеника Младена Вичевића. 

Рад у Радној групи 1 је за темељ имао 

одредбе Изборног закона БиХ, чланове 

5.19, 5.23, 5.25 i 5.26 као и Правилник о 

провеђенју избора, Поглавље ІІІ члан 

15. став (8), члан 19., као и Поглавље ІV 

члан 30. став (8), те поглавље V.  

Наведене одредбе су обрађене у складу са прикупљеним информацијама са 

терена, као и у разговорима са члановима ИК ОИЈ у току одржавања редовних 

едукација у организацији ЦИК БиХ. У складу са наведеним, највише приговора 

од стране бирача, али и чланова изборне администрације се односило на; 

- Положај кабина за гласање (поглавље III члан 15. став (8) Правилника о 

провођењу избора), 

- Инстутут помоћи другог лица, као и образаца који се том приликом 

попуњавају, као и недовољно дефинисаним документима које бирачи требају 

приложити, а да би остварили право на помоћ другог лица при гласању (члан 

19. Правилника о провођењу избора), 

- Попуњавање ЗГЛК образаца (поглавље IV – сви дијелови који се односе 

на попуњавање образаца, као и члан 30. став (8) Правилника о провођењу 

избора), 

- У овом дијелу смо тражили повратну информацију о промјенама у 

паковању материјала, те да ли је на неки начин могуће додатно унаприједити 

те процедуре,  Поглавље V Правилника о провођењу избора. 

По завршеном раду Радне групе 1, изложени су сљедећи закључци: 

1. ПДЛ образац, као такав, није компликован за кориштење и прилично је јасан. 

Међутим, процедура која се односи на помоћ другог лица је оно што ствара 

проблем бирачким одборима приликом процедуре гласања, гдје се сусрећу са 

незадовољством бирача који траже да им се омогући да једно лице може 

помоћи своји родитељима (супружници, и сл.), а да не морају бирати којем 

родитељу ће помоћи. Потребно је размотрити измјене у том дијелу, уколико 

постоји могућност. Такођер, постоји проблем и у домовима за старије особе, 

јер у тим установама је више особа којима је потребна помоћ, односно, нема 

довољно особа које би им и помогле, ако се задржи постојећа одредба. Било би 

потребно да се упути приједлог за измјенама подзаконског акта у наведеном 

смислу. Такођер, потребно је јасно прецизирати случајеве у којима 

предсједници бирачких одбора могу имати дискреционо право код одобравања 

помоћи бирачима, као и која медицинска документација је валидна за 

одобравање помоћи другом лицу. 

Приједлог је и да се ПДЛ обрасци увежу у књигу образаца из које би се 

појединачни обрасци издавали бирачима, из практичних разлога. 

У случајевима санкционисања бирача и/или  чланова бирачких одбора због 

злоупотребе института помоћи другог лица, било би пожељно да се ИК ОИЈ у 

којој се десио случај, о томе и обавијести. 

2. Постављање паравана на начин да су окренути према бирачком одбору 

значајно су се смањиле злоупотребе приликом гласања, нарочито када је у 

питању фотографисање гласачких листића и уношење унапријед попуњених 

гласачких листића на бирачком мјесту тзв „Бугарски воз“, те је став да се 

оваква пракса настави. Размотриће се евентуалне измјене, имајући у виду мала 

бирачка мјеста на којима је немогуће заштити тајност гласа, те скраћење 

висине паравана. У том смислу предлаже се и да паравани буду направљени од 

полу-провидне пластике, те да их ИК ОИЈ задужује као и гласачке кутије, те да 

се паравани могу користити за више изборних циклуса. 

3. ЗГЛК је додатни образац који бирачком одбору ствара додатну обавезу  

одузима вријеме. Ипак, захваљујући подацима који се на њега уписују, он у 

значајној мјери помаже контролорима изборних резултата приликом обављања 

њиховог посла, те се као такви требају задржати у процедури бројања. 

4. Генерално, обрасци који се попуњавају на бирачким мјестима су 

компликовани, нарочито за предсједнике који се први пут сусрећу са изборним 

процесом. Међутим, обрасце не можемо посматрати као издвојену и 

самосталну цјелину у изборном процесу, јер су они интегрални дио ширег 

процеса, односно, Јединственог Изборног Информационог Система (ЈИИС). 

Уколико би дошло до реорганизације самог ЈИИС-а, промјене би сасвим 

сигурно обухватиле и обрасце.  

Приједлог је да се ЗАРБО образац ради у двије копије, односно да се копија 

обрасца предвиди и за предсједника.  

Такођер, помоћни обрасци за бројање би се требали измијенити на начин да 

попуњавање почиње са лијеве стране обрасца, тако да ће на тај начин бирачки 

одбор имати дволисницу за уписивање гласова. Корисно нарочито у случају 

када ПП има више гласова. 

5. Измјене у процедури паковања материјала су у значајној мјери олакшале 

посао бирачким одборима и сматрамо да је то једна од бољих измјена у 

процедурама у посљедње вријеме.  

Једино побољшање би се требало односити на кутију у коју се по завршетку 

процеса и гласања и бројања пакује материјал, тј. да то не буде картонска 

кутија чији квалитет није био одговарајући, него да то буде пластична кутија, 

која би се као и паравани (у случају измјене) користила за више изборних 

процеса, а могла би се уједно искористити и за доставу материјала на бирачким 

мјестима. 

 

Radna grupa 2: - Imenovanje biračkih odbora - moderator Vlado 

Rogić, član Središnjeg izbornog povjerenstva BiH 
 

Radnu grupu 2 je vodio i moderirao Vlado Rogić, član Središnjeg izbornog 

povjerenstva BiH, uz asistenciju službenika Veljka Petrovića.  

Rad u Radnoj grupi 2 je za temelј 

imao razmatranje odredbi Izbornog 

zakona BiH, član 2.19 stavak (2), 

Uputu o žrijebanju političkih 

subjekata za mjesto u biračkom 

odboru i Pravilnik o postupku 

imenovanja  i razrješenja biračkih 

odbora za u BiH. 

Po završenom radu Radne grupe 2, izloženi su sljedeći zaključci: 

1. „Pravilnik o postupku imenovanja  i razrješenja biračkih odbora u BiH“ i 

„Uputa o žrijebanju političkih subjekata za mjesto u biračkom odboru“   

integriraju se u jedan akt.  

 

2. Odredbe članka 7.3 stavak (2) Izbornog zakona BiH, koji propisuje da je 

zabranjeno lažno predstavljanje u ime bilo koje političke stranke, koalicije, 

liste neovisnih kandidata ili neovisnog kandidata kao i zlouporaba zakonskog 

prava na sudjelovanje u radu biračkog odbora ispred jednog političkog 

subjekta protivno odredbi članka 2.19 Izbornog zakona BiH i to fiktivnim 

predstavljanjem u ime političkog subjekta kojem je mjesto u biračkom 

odboru pripalo s ciljem pogodavanja drugom političkom subjektu kojem to 

mjesto u biračkom odboru nije pripalo, dale su željene rezultate. 

 

3. Najveći problemi i poteškoće kada se radi o postupku imenovanja biračkih 

odbora, u najvećem broju slučajeva su sljedeće: 

 

a) Poteškoće u imenovanju biračkih odbora iz razloga nedostavljanja potrebitog 

broja prijedloga za članove biračkih odbora od strane političkih subjekata i/ili 

iz razloga odustajanja predloženih članova. Razlozi odustajanja ogledaju se 

u sljedećem:  

- nezadovoljstvo visinom naknade; financijska neisplativost, kao i 

činjenica da nisu  predviđene naknade za zamjenika predsjednika i 

zamjenike članova biračkih odbora koji nisu angažirani na dan izbora.  

- previše obveza i dolazaka da bi se stekao status člana/zamjenika;  

- obveze po osnovu radnog odnosa; naknadne obveze; razruđenost općine 

i udaljenost mjesta obuke;  

b) Neodgovarajući prijedlozi političkih subjekata za članove biračkih odbora; 

c) Opća nezainteresiranost za rad u biračkim odborima i za prijavu za popunu 

rezervne liste kvalificiranih osoba za imenovanje članova biračkih odbora, 

kao i zbog iznosa naknade. 

d) Općenito, problem s ljudskim resursima za provedbu izbora; problem je 

neodrživ već duži niz izbornih procesa, kako zainteresirati građane za rad i 

efikasniju provedbu izbora. 

e) Politički subjekti su imali kapacitet za dostavu prijedloga za imenovanje 

članova i zamjenika članova biračkih odbora, ali to nisu učinili nego su 

umjesto toga predložili veliki broj promatrača koji su kasnije akreditirani. 

 

4. Predsjednici biračkih odbora sudjelovali su u obuci članova biračkih odbora, 

a što su na temelju Izbornog zakona BiH i drugih akata obvezatni učiniti. 

 

5. Odredbe „Upute o žrijebanju političkih subjekata za mjesto u biračkom 

odboru“  kojim je propisano da se za određenu dobivenu poziciju imenuje 

član, a zatim zamjenik člana sve dok se ne iscrpe svi dostavljeni prijedlozi 

političkih subjekata, dale su rezultate, s obzirom da se ostatak dobivenih 

pozicija određenog političkog subjekta, a koji je dostavio nedovoljan broj 

prijedloga popunjava sa rezervne liste. 

 

 

Radna grupa 3: - Nove tehnologija - moderator Goran Mišković, 

glavni tajnik Središnjeg izbornog povjerenstva BiH 
 

Radnu grupu 3 je vodio i moderirao Goran Mišković, glavni tajnik Središnjeg 

izbornog povjerenstva BiH.   

Rad Radne grupe 3 se temeljio na 

aktivnostima izborne 

administracije u provedbi četiri 

pilot projekta za testiranje 

različitih specifičnih izbornih 

tehnologija: 1) Autentifikacija 

birača i transmisija rezultata, 2) 

Optički skeneri i prebrojavanje 

glasačkih listića, 3) Biometrijska 

identifikacija i autentifikacija birača i 4) Video nadzor na biračkim mjestima. 

Pilot projekti su provedeni u 24 osnovne izborne jedinice na 456 od planiranih 458 

biračkih mjesta, na dan održavanja Lokalnih izbora 2024. godine. 

Po završenom radu Radne grupe 3, izloženi su sljedeći zaključci: 

1. Izborna povjerenstva osnovnih izbornih jedinica jednoglasno podržavaju 

proces uvođenja tehnologija u izborni proces u Bosni i Hercegovini. 

2. Pozivaju se sve nadležne institucije da se u okvirima svojih nadležnosti 

uključe u proces uvođenja tehnologija u izborni procesu Bosni i Hercegovini. 

Ovo se posebno odnosi na osiguranje potrebnih finacijskih sredstava kako bi 

sve potrebne  aktivnosti bile na vrijeme realizirane. 

3. Izborna povjerenstva smatraju da su provedbi pilot projekti bili dobro 

organizirani te da je Središnje izborno povjerenstvo BiH na vrijeme pružalo 

sve potrebne informacije o ciljevima, svrhi i načinu realizacije pilot 

projekata. 

4. Skrećemo pažnju na mogućnost određenih problema vezanih za logističke 

aspekte projekta uvođenja tehnlogija kao što su skladištenje u izbornim 

jedinicama, transport, selekciju dovoljnog broja osoba za imenovanje 

predsjednika i zamjenika predsjednika biračkih odbora, operatera i osoba 

koje će raditi na tehničkoj podršci, te edukacije svih aktera u izbornom 

procesu (administracija, birači, politički subjekti, nevladine udruge) ali koji 

su uz kvalitetnu pripremu i osiguranje sredstava otklonjivi. 

 

Radna grupa 4. - Drugi problematični aspekti -  dr. Ahmet Šantić, 

član CIK BiH 
 

Radnu grupu 4 je vodio i moderirao dr. Ahmet Šantić, član Centralne izborne 

komisije BiH uz aisistenciju službenice Sande Subotić.  

Rad u Radnoj grupi 4 je za 

temelј imao razmatranje 

odredbi Izbornog zakona BiH, 

članove 1.2,  1.2a, 2.9, 2.12, 

5.21, 5.2, i 5.3 i odredbi 

Pravilnika o provođenju ibzroa 

u BiH članovi 6, 7, 8, 9 i 10, kao 

i druge diskutirane 

problematične aspkete u radu izbornih komisija, kao što su: neujednačene naknade i 

finansijske poteškoće u radu biračkih odbora i izbornih komisija; nedovoljno 

efikasna komunikacija lokalnih izbornih komisija sa CIK-om BiH; neravnomjerna 

raspodjela zadataka među članovima izbornih komisija; smanjenje broja biračkih 

mjesta – izazovi u primjeni novih zakonskih odredbi; kao i logistički izazovi u 

dostavi i čuvanju izbornog materijala.  

Po završenom radu Radne grupe 3, izloženi su sljedeći zaključci: 

1.  Visina naknada u GIK/OIK 

• Potrebno je zakonski regulisati visinu naknada članova GIK/OIK. 

• Prilikom određivanja naknade, treba uzeti u obzir broj birača u osnovnoj 

izbornoj jedinici – veći broj birača treba da rezultira i većim naknadama za 

članove GIK/OIK. 

• Predsjednici izbornih komisija trebaju imati veću naknadu u odnosu na  

članove komisije, s obzirom na obim odgovornosti i zadataka. 

2.  Odsustvo članova izborne komisije tokom izbornog perioda 

• CIK BiH treba uputiti odgovarajući akt gradskim/općinskim vijećima, 

skupštinama gradova/općina, gradonačelnicima i načelnicima, ukazujući na 

obavezu primjene odluka CIK-a BiH i osiguravanja nesmetanog rada 

izbornih komisija. 

• Omogućiti članovima izbornih komisija da odsustvuju s posla u toku 

izbornog procesa, bez potrebe za bolovanjem ili godišnjim odmorom, kako 

bi mogli nesmetano obavljati svoje izborne obaveze. 

3.  Primopredaja izbornog materijala 

• Predlaže se izmjena postojećeg načina primopredaje izbornog materijala 

između GIK/OIK i biračkih odbora, s ciljem povećanja racionalnosti, 

efikasnosti i sigurnosti procesa. 

• Alternativno, razmotriti vraćanje prethodne prakse u kojoj se izborni 

materijal dijelio unutar prostorija GIK/OIK. 

4.  Ravnomjerna raspodjela poslova u izbornoj komisiji 

• Analizom rada izbornih komisija utvrđena je neravnomjerna raspodjela 

zadataka – pojedini članovi su angažovani u većem obimu, dok su drugi 

nedovoljno angažovani. 

• Preporučuje se uvođenje jasnijih opisa dužnosti za sve članove komisije, te 

praćenje i evidentiranje angažmana svakog člana radi osiguranja ravnoteže u 

raspodjeli i izvršavanju poslova koje su u nadležnosti GIK/OIK. 

5.  Neposredna komunikacija sa lokalnim institucijama 

• Istaknuta je potreba za održavanjem neposrednih sastanaka između CIK-a 

BiH, izbornih komisija i lokalnih institucija vlasti. 

• Ova vrsta komunikacije doprinosi boljem razumijevanju svih izazova sa 

kojima se izborne komisije susreću na terenu i efikasnijem rješavanju 

problema u toku izbornog procesa. 

Završne riječi i usvajanje zaključaka konferencije 

 

Dr. Irena Hadžiabdić, 

predsjednica Centralne izborne komisije BiH 

 
 

Poštovani učesnici konferencije, 

zadovoljstvo mi je da smo nakon 

intenzivnog dvodnevnog rada  došli 

do trenutka kada mogu prezentirati i 

zaključke konferencije.  

Ovaj momenat je za mene posebno 

emotivan jer on predstavlja 

završetak svih naših aktivnosti 

vezanih sa Lokalne izbore 2024. 

godine.  

Naime, nakon provedbe izbora, i 

potvrđivanja rezultata neposrednih izbora, povodili smo posredne izbore za Grad 

Istočno Sarajevo i Grad Sarajevo, pripremali Završe izvještaje provedenih pilot 

projekata uvođenja novih tehnologija i  Studiju izvodljivosti  za uvođenje specifičnih 

izbornih tehnologija u izborni proces BiH, koji su dostavljeni Parlamentarnoj 

skupštini BIH, te na ovoj konferenciji evaluirali naš rad i planirali neophodna 

poboljšanja za naredne Opće izbore 2026. godine. 

Nakon procesuiranja  2.977 prigovora i žalbi, usvajanja  219 odluka o sankcijama 

zbog kršenja Izbornog zakona BIH u visni od 1.328.100,00 KM, te 98% potvrđenih 

odluka CIK BIH od strane Apelacionog odjela Suda BiH, možemo konstatovati da 

je iza nas jedna uspješna godina koja govori u prilog zakonitom i pravilnom radu 

izborne administracije. 

Stoga mi je zadovoljstvo da vam izložim zaključke Konferencije kako slijedi: 

1. Izborni zvaničnici  Bosne i Hercegovine, učesnici postizborne Konferencije 

koju je organizovala Centralna izborna komisija Bosne i Hercegovine, uz 

finansijsku podršku Misije OSCE u Bosni i Hercegovini i Vijeća Evrope,  

ocjenjuju da su protekli Lokalni izbori koji su održani u oktobru 2024. 

godine, uspješno provedeni. 

 

2. Odlukom o donošenju Zakona o izmjenama i dopunama Izbornog zakona 

BiH u martu 2024. godine  napravljena je značajna reforma izbornog procesa 

koja za cilj ima jačanje integriteta, te efikasniji i transparentniji izborni 

proces.  

 

Posebno ističemo reforme koje su doprinjele profesionalizaciji rada izborne 

administracije i smanjenja manipulacija kao što su: 

 

- Imenovanje predsjednika i zamjenika predsjednika biračkih odbora s 

obzirom da sada političke stranke nemaju mogućnost imenovanja 

kandidata za ove pozicije; 

- Omogućavanje dostave kandidata za biračke odbore samo političkim 

subjektima koji su na prethodnim izborima osvojili madat za tijela vlasti 

za koje se provode izbor čime je znatno umanjena mogućnost trgovine 

biračkim odborima i onemogućeno učešće fiktivnih političkih subjekata 

u učešću u ždrijebu za dodjelu mjesta u biračkim odborima; 

- Strožija kaznena politika, uvođenje novih instituta u cilju zaštite izbornog 

prava kao što su odredbe vezane za zloupotrebu javnih resursa, 

zloupotrebe djeteta u svrhu političke promocije, zabranu političke 

promocije za cijelo vrijeme izbornog perioda ali i obavezno ponovno 

brojanje na svim biračkim mjestima na kojima broj glasačkih listića 

birača premašuje 2% u odnosu na broj birača koji su glasali. 

- Smanjenje preferencija kojim je omogućeno davanje preferencijalnih 

glasova za najviše tri kandidata unutar liste političkog subjekta čime je 

smanjena mogućnost manipulacije glasovima unutar liste; 

- Stvaranje zakonske pretpostavke da biračka mjesta moraju biti na 

lokacijama na kojima je omogućen pristup osobama sa posebnim 

potrebama čime se jača inkluzivnost; 

- Od posebnog značaja je situiranje Centra za edukaciju u Izborni zakon 

BiH čime se ostvaruju pretpostavke za njegovo jačanje s obzirom na 

potrebe jačanja procesa edukacija svih učesnika izbornog procesa. 

3. Bez obzira na ove izmjene i dopune Izbornog zakona BiH učesnici 

konferencije smatraju da je potrebno dodatno raditi na unaprjeđenju izbornog 

procesa usvajanjem novih izmjena i dopuna Izbornog zakona BiH na temelju 

stečenih znanja, naučenih lekcija sa prethodnih izbora i preporuka 

posmatrača. 

 

Centralna izborna komisija BiH će Parlamentarnoj skupštini BiH uputiti 

Inicijativu za izmjene i dopune Izbornog zakona BiH kojim će predložiti 

određene amandmane vezane za: 

- Omogućavanje zakonskih pretpostavki kojima će naknada za rad izborne 

administracije biti adekvatnija (predstavnici izbornih komisija osnovnih 

izbornih jedinica smatraju prijedlog Gradske izborne  komisije Travnik 

dobrom osnovom); 

- Unaprijediti proces imenovanja biračkih odbora čime bi politički subjekti 

bili u obavezi dostaviti dovoljan broj kandidata za biračke odbore za 

mjesta koja su im dodjeljena ždrijebom; 

- Jasnije definirati što se podrazumjeva pod pojmom političke povezanosti, 

a koja bi bila prepreka imenovanju kandidata za predsjednika i zamjenika 

predsjednika biračkih odbora; 

- Iako je problem finansiranja riješen amandmanima nametnutim od strane 

Visokog predstavnika ova odredba vezana je za donošenje odluke o 

raspisivanju i održavanju izbora. Međutim, za pravovremenu pripremu i 

provedbu svih aktivnosti neophodno je da ova sredstva budu operativna 

u 1. mjesecu izborne godine. U protivnom postoje veliki rizici koji 

ugrožavaju datum održavanja izbora poput izbora dobavljača nabavke 

papira i štampanja glasačkih listića te javne nabavke transporta za 

Lokalne izbore 2024. godine; 

Posebno napominjemo važnost da sve izmjene i dopune Izbornog zakona 

BiH budu usvojene u neizbornoj godini radi pravovremene izrade adekvatnog 

prijedloga budžeta, izrade podzakonskih akata kao i realizacije potrebnih 

priprema i edukacija. 

4. Učesnici konferencije pozdravljaju proces uvođenja tehnologija na biračkim 

mjestima i smatraju da ove aktivnosti moraju biti nastavljene kako bi 

tehnologije bile implementirane ili pilotirane na većem broju biračkih mjesta. 

 

Pozivaju se sve nadležne institucije da u okviru svojih nadležnosti pruže punu 

podršku kako bi svi preduvjeti za uvođenje tehnologija bili pravovremeno 

osigurani u skladu sa vremenskim planom iz Studije izvodljivosti. Ovo se 

ponajviše odnosi na potrebnu zakonsku reformu i osiguranje potrebnih 

novčanih sredstava. 

 

5. Zahvaljujemo se posmatračkim misijama OSCE/ODHIR-a, Kongresu 

lokalnih i regionalnih vlasti Vijeća Europe i Koaliciji nevladinih udruga „Pod 

lupom“ na organizaciji izbornih posmatračkih misijama čime se značajno 

unaprijeđuje proces monitoringa izbornog procesa. Također, njihovi 

izvještaji su za nas i najznačaje smjernice za naše naredne aktivnosti i 

provedbu potrebnih reformi. 

 

6. Osim potrebnih zakonskih reformi učesnici konferencije skreću pažnju na 

potrebu rada na aktivostima koje u ovome trenutku ne ovise o reformi 

Izbornog zakona BiH, a za cilj imaju što bolju pripremu za naredne izbore, 

od čega ističemo: 

 

- Rano provođenje postupaka javnih oglasa potrebnih za proces 

imenovanja predsjednika i zamjenika predsjednika biračkih odbora kako 

bi se osigurao dovoljan broj kandidata; 

- Pravovremenu edukacija kandidata za predsjednika biračkih odbora, 

njihovo testiranje i certificiranje; 

- Pripremu i pravovremenu distribuciju edukativnih materijala; 

- Pripremu potrebnih aplikativnih rješenja vezanih za angažman, obuku, 

testiranje, evaulaciju i plaćanje članova biračkih odbora; 

- Unaprijeđenje pakovanja i dostave izbornog materijala; 

- Digitalizaciju drugih izbornih procedura gdje je god to moguće; 

- Informisanje organa vlasti o njihovim obavezama vezano za organizaciju 

provođenja izbora; 

- Dodatnu edukaciju izborne administracije, posmatrača izbornog procesa, 

birača i političkih stranaka; 

- Unaprijeđenje procesa izlaganja privremenih biračkih spiskova u cilju 

jačanja integriteta Centralnog biračkog spiska; 

- Pojednostavljenje obrazaca i evidencija za čije popunjavanje su zaduženi 

birački odbori (OBS, ZR, ZARBO, PLD, ZGLK). 

Još jednom vam se zahvaljujem na produktivnom radu i želim vam sretan put 

kući! 

 

Završne riječi  

Franck Daeschler, 

koordinator izbornih programa, Parlamentarna skupština Vijeća 

Evrope 
 

 

 Dobar dan, 

 

- Bila mi je čast provesti ova dva dana 

sa svima vama i slušati vaše 

zanimljive prezentacije, 

intervencije i diskusije. 

- Mnogo toga je već rečeno na 

plenarnim sesijama i od strane 

izvjestitelja radnih grupa i 

predsjedavajuće CIK-a, koji su 

jasno iznijeli ključne preporuke, od  

amandmana na zakon do tehničkih i 

operativnih prijedloga. 

 

******** 

 

- Godina 2024. bila je godina izbora u kojima je više od polovine svjetske 

populacije pozvano na birališta u oko 70 zemalja. 

 

- Ali svi znamo da izbori nisu samo izborna kampanja, dan izbora i njihovi 

rezultati, već neprekidni ciklus koji zahtijeva stalni rad, prilagođavanja i 

poboljšanja kako bi se riješili nedostaci i prilagodili novim izazovima, budući 

da se izbori održavaju u okruženju koje se stalno mijenja, što svake izbore čini 

jedinstvenim. 

 

- Volio bih da sve zemlje odvoje vrijeme, kao što ste vi upravo učinili, da održe 

postizbornu konferenciju koja okuplja cijelu izbornu administraciju, 

organizacije civilnog društva, domaće i međunarodne posmatrače - kako bi se 

osvrnuli na proces na inkluzivan način. 

 

- Prije mjesec dana sam radio sličnu aktivnost, zatvarajući postizbornu 

konferenciju u Moldaviji nakon njihovih predsjedničkih izbora i ustavnog 

referenduma. 

 

- Glavna razlika ovdje je primjetno odsustvo predstavnika političkih stranaka koji 

su u Moldaviji aktivno učestvovali u diskusijama, posebno u 6 tematskih radnih 

grupa koje su tada održane. 

 

- Možemo samo duboko žaliti zbog njihovog odsustva jer su oni ključni akteri u 

izbornom procesu i njihovi prijedlozi i sugestije bi bili izuzetno vrijedni. 

 

- Jer bi bilo zanimljivo i njima, kao i članovima parlamenta, da čuju vaša iskustva 

i izazove s kojima ste se susreli tokom obavljanja svojih dužnosti. 

 

- Takva konferencija pruža fantastičnu platformu za otvoreni dijalog, nakon 

završetka izbora – izvan žara procesa – što je ključno za daljnje zajedničko 

unapređenje procesa. 

 

- I želim naglasiti ovu posljednju riječ: u demokratiji, svako ima vitalnu ulogu u 

osiguravanju i održavanju demokratskih, transparentnih i inkluzivnih izbora – 

gdje se istinski odražavaju volja i mišljenja svakog birača. 

 

-  Imao sam priliku prisustvovati Postizbornoj konferenciji koja je održana u 

decembru 2021. nakon lokalnih izbora 2020. godine, a održali ste i jednu u junu 

2023. nakon općih izbora 2022. godine, kojoj su prisustvovale moje kolege. Oba 

događaja je podržalo Vijeće Evrope, kao i ovaj. 

- Sjećam se da smo naveli nekoliko izazova, koji su uredno navedeni u 

zaključcima svake konferencije. Neću ih ovdje ponavljati. 

 

- Iako neki od ovih izazova ostaju i potrebno je uraditi još posla, vjerujem da je 

Bosna i Hercegovina na pravom putu i da ste, štaviše, u potpunosti posvećeni 

njihovom rješavanju zajedno sa svim domaćim i međunarodnim partnerima. 

 

******** 

 

- Vijeće Evrope podržava Bosnu i Hercegovinu već više od tri decenije, a posebno 

od 1995. godine. Zapravo, Ured Vijeća Evrope u Sarajevu bio je, uz Tiranu, prvi 

terenski ured Vijeća Evrope. 

 

- Parlamentarna skupština Vijeća Evrope posmatrala je sve opće izbore u Bosnu 

i Hercegovinu od 1996. godine. 

 

- Lično sam posmatrao 4 od njih (2006., 2020., 2024. i 2018.) kao dio delegacija 

PACE-a, koje su posmatrale zajedno s našim partnerima unutar Međunarodne 

izborne misije. 

 

- Posvećenost Vijeća Evrope podršci Bosni i Hercegovini ostaje čvrsta, a Bosna i 

Hercegovina se može osloniti na punu podršku i pomoć Vijeća Evrope putem 

svoje jedinstvene mreže institucija i tijela. 

 

- U oblasti izbora, ova posvećenost je demonstrirana pokretanjem  novog projekta 

izborne saradnje koji se provodi u okviru Akcionog plana Vijeća Evrope 2022-

2025 za Bosnu i Hercegovinu, a koji će se nastaviti u okviru novog Akcionog 

plana za period 2026-2029 koji je u pripremi. 

 

- Ovi Akcioni planovi su savršeni instrumenti za pomoć vlastima Bosne i 

Hercegovine u njihovim nastojanjima. 

 

- Kao što možda znate, na 4. samitu Vijeća Evrope održanom u Reykjaviku u 

maju 2023. godine, 46 šefova država i vlada potvrdilo je svoje prioritete. Od 

deset prioriteta prva dva su osiguranje demokratskog učešća putem slobodnih i 

poštenih izbora. 

- U tom smislu, BiH može računati na punu podršku institucija Vijeća Evrope, 

uključujući Parlamentarnu skupštinu, Kongres lokalnih i regionalnih vlasti, 

Venecijansku komisiju, Evropski sud za ljudska prava, GRECO i specijalizirane 

odbore za medije, borbu protiv diskriminacije, rodnu ravnopravnost, zaštitu 

podataka, vještačku inteligenciju, da nabrojimo samo neke. 

 

- Ovaj sveobuhvatni pristup izbornom ciklusu Vijeća Evrope osigurava da BiH 

ima koristi od stručnosti u svim fazama izbornog procesa, od postavljanja 

standarda do praćenja i tehničke saradnje kako bi se riješile preporuke 

Venecijanske komisije, PACE-a, Kongresa i OSCE/ODIHR-a. 

 

      (Od najobvezujućeg propisa – prava na slobodne izbore zagarantovanog članom 

3. ili Protokolom 1. Evropske konvencije o ljudskim pravima, do najnovijih 

inovativnih preporuka o elektronskom glasanju, korištenju informaciono-

komunikacijske tehnologije, izbornoj komunikaciji i medijskom izvještavanju o 

izbornim kampanjama i nedavne Okvirne konvencije o vještačkoj inteligenciji). 

I naravno, Kodeks dobre prakse u izbornim pitanjima Venecijanske komisije i 

svi ostali standardi.  

 

************* 

 

Na kraju, dozvolite mi da podijelim s vama jednu refleksiju. 

 

- Tokom protekla dva dana opširno smo razgovarali o važnosti obuke i 

obrazovanja. Za izbornu administraciju, ali i za sve izborne aktere poput medija, 

pravosuđa, organa za provođenje zakona, kao i birača, a posebno nedovoljno 

zastupljenih grupa (mladi, žene, manjine, osobe s invaliditetom). 

 

- Obrazovanje i obuka su neophodni za borbu protiv dezinformacija, stranog 

miješanja i izborne korupcije - hitnih prijetnji našim demokratijama koje 

zahtijevaju hitnu akciju kroz jače zakonodavstvo, institucionalnu saradnju i 

provođenje pravosudnih zakona. 

 

- Ali pored ovih hitnih mjera - koje se naravno moraju poduzeti - moramo ulagati 

u dugoročnu strategiju. 

- Čvrsto vjerujem da otpornost demokratije u velikoj mjeri leži u obrazovanju 

birača - osiguravajući da građani, od malih nogu, imaju pristup znanju i 

vještinama kritičkog mišljenja potrebnim za snalaženje u dezinformacijama i 

izbornim manipulacijama. 

 

- Ovaj napor mora početi u školama, s nastavnim planovima i programima 

prilagođenim različitim starosnim grupama, kako bi se izgradilo društvo koje je 

otporno na sadašnje i buduće prijetnje demokratiji. 

 

******** 

 

Prije nego što završim sa svojim izlaganjem, želio bih iskreno zahvaliti: 

 

- Svim govornicima, članovima CIK-a, moderatorima i učesnicima na njihovom 

konstruktivnom doprinosu debati; 

 

- Zahvaljujući ovom odličnom timskom radu - saradnji i koordinaciji - između 

svih domaćih i međunarodnih aktera možemo postići značajan napredak. 

 

************* 

 

Također bih želio zahvaliti: 

 

• Organizatorima na njihovom napornom radu koji su uložili u uspjeh ove 

konferencije; 

 

• Prevodiocima i tehničkim timovima na osiguravanju nesmetane komunikacije i 

logistike. 

 

- Konačno, i zaključit ću kao što uvijek činim na sličnim događajima: izbori su 

masovna operacija koja mobilizira hiljade građana i državnih službenika koji su 

u potpunosti predani i posvećeni osiguravanju nesmetanog demokratskog 

izbornog procesa. 

 

- Dakle, želio bih i ja, preko vas ovdje, odati priznanje predanosti svih ovih 

građana bez kojih demokratski izbori neće biti mogući.  

Evaluacija Postizborne konferencije tijela za provedbu izbora 
„Lokalni izbori 2024. – lekcije za budućnost“ 
 

 

U cilju evaluacije postizborne konferencije tijela za provedbu izbora „Lokalni izbori 

2024. – lekcije za budućnost“, Centralna izborna komisija BiH je sačinila i u 

elektronskom formatu na svojoj web stranici postavila anketni upitnik za učesnike 

pomenute konferencije. Anketu je popunilo 66 učesnika, a pregled odgovora po 

pitanjima slijedi u nastavku. 

Na pitanje „Kako biste ukupno ocijenili konferenciju“, 65,2 % učesnika je 

odgovorilo više nego zadovoljavajuće, dok je 33.3 % odgovorilo s odgovorom 

zadovoljavajuće (Grafikon 4): 

 
Grafikon 4. Kako biste ukupno ocijenili konferenciju 

Na pitanje „Kako biste ocijenili izbor tema predstavljeni tokom konferncije?“, 60.6 

% učesnika je odgovorilo da je izbor tema bio odličan, dok je 33.3% učesnika 

odgovorilo da je izbor tema bio dobar (Grafikon 5): 

 

Grafikon 5. Kako biste ocijenili izbor tema predstavljenih tokom konferencije 

Na pitanje „Koji vam je aspekt konferencije bio od najveće koristi?“, 69.7 % 

učesnika je odgovorilo da je to bio rad u radnim grupama, 13.6 % učesnika je 

odgovorilo da je najvažniji aspekt konferencije bio izvještaj o radu izbornih komisija 

osnovnih izbornih jedinica (Grafikon 6): 

 

Grafikon 6. Koji vam je aspekt konferencije bio od najveće koristi 

 

Na pitanje „Koji vam je aspekt konferencije bio od najmanje koristi?“, 63.6 % 

učesnika je odgovorilo da nema primjedbi, 19.7 % učesnika je odgovodilo da su im 

nalazi iz izvještaja međunarodnih posmatračkih misija bili najmanje korisni, dok je 

9.1 % učesnika navelo da im je rad u radnim grupama bio od najmanje koristi 

(Grafikon 7): 

 

Grafikon 7. Koji vam je aspekt konferencije bio od namjanje koristi 

 

Na upit  „Preporuke organizatorima za narednu konferenciju (izbor tema, način 

održavanja konferencije, smještaj)“, 84.8 % učesnika je preporučilo zadržati 

tradicionalan način organizacije konferencije, dok 12.1 % učesnika predlaže 

organizaciju konferencije u hibridnom formatu (Grafikon 8): 

 

Grafikon 8. Preporuke organizatorima za narednu konferenciju (izbor tema, način održavanja konferencije, 

smještaj) 

 

Preporuke za izbor tema je dalo 29 učesnika, a odnose se na naknade i rad izbornih 

komisija, nove digitalne izborne tehnologije, obuke, posmatrače izbornog procesa, 

dostava i rukovanje izbornim materijalom i sl. (Tabela 7): 

 

Tabela 7. Preporuke za izbor tema 

Preporuke za izbor tema 

Povećanje naknade izborim komisijama/ naknade komisijama 

Predvidjeti više vremena za diskusije po temama 

Organizacija rada Općinskih izbornih komisija 

Primjena prijedloga izbornih komisija 

Postupanje OIK po prigovorima/ Prigovori izbornim komisijama- način rješavanja/ Uključiti u 

odabir tema GIK i OIK po njihovim interesovanjima i problemima s kojima se suočavaju 

Nove izborne tehnologije. Način pakiranja izbornog materijala. Izbor predsjednika biračkih 

odbora, dati šansu osobama koje nemaju VSS, a mogli bi uspješno uraditi posao na izborima. 

Uvođenje novih tehnologija / Način rada i obuke za korištenje izbornih tehnologija 

Dodati konkretne primjere i načine implementacije digitalnih tehnologija u izbornim procesima u 

drugim zemljama Evrope i svijeta. 

Edukacija članova biračkih odbora sa posebnim akcentom na obuku predsjednika. Težište posvetiti 

popunjavanju izvještaja i obrazaca. 

Praktične obuke koje će se koristiti prilikom samih izbora 

Izbor i edukacija instruktora 

Dostava izbornog materijala na biračka mjesta 

Posmatrači, njihova uloga i značaj za izborni proces 

 

Preporuke za smještaj su dala 34 učesnika, a odnose se na promjenu mjesta 

održavanja i povećati broj dana konferencije, odabrati hotel s većim, boljim 

kapacitetima koji imaju bolje uvjete, dok su pojedini učesnici bili zadovoljni 

smještanim kapacitetima u odabranom hotelu. (Tabela 8): 

Tabela 8. Preporuke za smještaj 

Preporuke za smještaj 

Samo ne više Ibis hotel/ Hotel Ibis nije imao dobru pripremu ručka, parkinga, stvarani su veliki 

redovi itd/ Odabrati drugi hotel/ Odabrati uvjetan hotel i sl. 

Hotel većeg kapaciteta 

Hotelski smještaj sa punim pansionom- smještaj je bio zadovoljavajući 

Po mogućnosti, smještaj svih učesnika u istom hotelu uz zajedničku večeru i druženje, radi 

upoznavanja i ostvarivanja komunikacije, a samim time i lakše razmjene iskustava i kroz buduće 

izborne cikluse / Da svi učesnici budu u jednom hotelu i da ckeck in bude prije početka konferencije 

Smještaj sa što manje spratova, jer se gubi vrijeme od sobe do konferencijske sale  

Odličan smještaj  hotelu Ibis/ Smještaj je zadovoljio potrebe/Smještaj i sve oko njega je više nego 

odlično/ Odličan smještaj 

Zadržati sistem jednokrevetnih soba 

Mogućnost prisustva više od jednog člana OIK- Ove godine smo poslali upit o tome i nismo 

dobili odgovor, a na samoj konferenciji smo uočili da je iz drugih OIK bilo više učesnika. 

Promijeniti mjesto održavanja konferencije i povećati broj dana konferencije/ Organizirati 

konferenciju izvan Sarajeva naredne godine, a za smještaj nemam primjedbi 

 

Učesnicima konferencije je data mogućnost da navedu neke druge sugestije/ 

prijedloge koji nisu uvršteni u anketu, a koji mogu utjecati na poboljšanje izbornog 

procesa. Prijedloge je dalo 25 učesnika (Tabela 9): 

Tabela 9. Molimo da navedete neke druge sugestije / prijedloge koji nisu uvršteni u anketu, a koji mogu utjecati 

na poboljšanje izbornog procesa 

Druge sugestije / prijedlozi koji koji mogu utjecati na poboljšanje izbornog 

procesa 

Donošenje propisa o povećanju naknade izbornim komisijama / Unaprijeđenje provedbenih 

propisa i povećanje naknade izbornih komisija/ Povećanje naknade izbornim komisijama i 

službenicima u Centru za birački spisak 

Više praktičnih primjera na konferenciji 

Općinski Centar za brojanje 

Online seminari u kojima bi bili obuhvaćeni svi predsjednici i članovi izbornih komisija radi što 

kvalitetnijeg izbornog procesa 

(Ne)Zadovoljstvo članova izbornih komisija svojim statusom i naknadama za rad 

U temi Rad u grupama i zaključci, imali smo mogućnost još mnogo toga da čujemo od drugih 

izbornih komisija, ali zbog kratkog vremenskog perioda smo uskraćeni za to. Predlažem da se 

ubuduće omogući da ova tema traje duže, kako bi smo još toga mogli čuti ili reći. 

Kaznene odredbe i praktični primjeri mjera koje su poduzete prema članovima biračkih odbora od 

strane Centralne izborne komisije 

Predložio bih da posmatrači izbornog procesa (i političkih subjekata i udruženja) u izbornom 

procesu rade iskjučivo volonterski i da ne smiju biti plaćeno za taj rad, jer je to jedan od razloga 

što se u velikom broju akredituju posmatrači koji za svoj rad dobiu veću naknadu od članova 

biračkih odbora. Ako je njihova namjera da posmatraju birački proces radi samog izbornog procesa 

neka to rade volonterski, a ako žele da budu plaćeni za rad, neka se javljaju na rezervnu listu ili 

neka ispred političkih subjekata budu predloženi za članove i zamjenike članova biračkih odbora.  

Profesionalizacija organa za provođenje izbora 

Kazne za BO i PS, kao i registar istih, što znači da izborna jedinica dobije spisak osoba koje su 

sankcionisane na prethodnim izborima 

Molim vas da ozbiljno razmotrite prijedlog da OIK ne raznosi materijal BO dan uoči izbora 

Ne žuriti s uvođenjem novih izbornih tehnologija, dobro ispitati i usavršiti tehnologije/ uvođenjem 

istih ne staviti dodatni teret i posao GIK-u i OIK-u, budući da će po svemu sudeći to biti dodatno 

opterećenje 

Biografije izlagača i moderatora radnim grupama 

 

 

Dr. Irena Hadžiabdić predsjednica CIK-a BiH je obavljala ovu 

funkciju tokom još dva mandata (2010. – 2011. i 2017. – 2018.). 

Diplomirala je na Pravnom fakultetu u Beogradu. Magistrirala 

je u Velikoj Britaniji iz oblasti „Evropske politike, pravo i 

menadžment“. Doktorirala je iz oblasti pravnih nauka na 

Pravnom fakultetu u Zenici. Proteklih 28 godina je radila na 

provedbi izbora i edukaciji o izborima kroz angažman u OSCE-

u, IFES-u, nevladinom sektoru i CIK-u BiH. 

 

 

Dr. Ahmet Šantić je 2012. godine izabran za člana Centralne 

izborne komisije BiH, a u periodu 2015. – 2016 godine je 

obavljao funkciju predsjednika Centralne izborne komisije 

BiH. Diplomirao je i doktorirao na Pravnom fakultetu 

Univerziteta „Džemal Bijedić“ u Mostaru, a magistirao na 

Pravnom fakultetu Univerziteta u Sarajevu. Učestvovao u 

provedbi svih izbora u Bosni i Hercegovini od 1996. godine u 

svojstvu člana biračkog odbora i predsjednika biračkog odbora. 

Od 2001. godine izabran kao član Općinske izborne komisije 

Mostar Stari Grad, a od 2004. godine do februara 2012. godine, 

član Izborne komisije Grada Mostara. Upisan u Registar 

naučnih institucija i naučnoistraživačkih kadrova u Federaciji 

BiH. 

 

 

 

Željko Bakalar je pravnik i član Središnjeg izbornog 

povjerenstva BiH. Izabran je za člana SIP-a BiH 20. svibnja 

2020. i vršio je dužnost predsjednika SIP-a BiH u periodu od 01. 

srpnja 2020. do 31. ožujka 2022. Imenovan je za pravnog 

savjetnika hrvatskog člana Predsjedništva BiH 04. svibnja 2011. 

odlukom koju je donio hrvatski član Predsjedništva BiH. 

Posjeduje opsežno iskustvo na području prava i radu s različitim 

institucijama u BiH. 

Вања Бјелица-Прутина је чланица Централне изборне 

комисије БиХ од 2020. године, а обављала је функцију 

предсједнице од 16.03. до 30.06.2020.  године.  

Дипломирала је на Правном факлутету у Универзитета 

Источном Сарајеву, након чега је правну праксу обављала 

као адвокат. Године 2019. је именована за в.д. агента 

Савјета министара пред Европским судом за људска права 

у Стразбуру.  

 

 

 

 

 

 

Јован Калаба је члан ЦИК-а БиХ. Дипломирао је право на 

Правном факултету у Бања Луци. Своју радну каријеру је 

провео у управним тијелима. Активно учествује у свим 

изборним процесима од 2000. као посматрач на бирачким 

мјестима или локалним изборним одборима. Учествовао је 

у бројним изборним посматрачким мисијама. Тренутно је у 

свом првом мандату као члан ЦИК-а БиХ. 

 

 

 

Dr. Suad Arnautović je član Centralne izborne komisije BiH.  

Obavljao je funkciju predsjednika u dva mandata Svoj prvi 

mandat predsjednika je služio u periodu 2008. - 2009. godine, a 

drugi mandat je u periodu 2022. – 2023. godine.  Posjeduje 

doktorat iz političkih nauka i član je CIK-a BiH od 2004. Autor 

je dvanaest knjiga i više od dvadeset naučnih radova. Također je 

autor priručnika za novinare i novinarke koji prate izborne 

procese. Član je Udruženja izbornih zvaničnika BiH, Udruženja 

političkih nauka BiH i Međunarodnog udruženja za političke 

nauke (IPSA). 

Vlado Rogić je član Središnjeg izbornog povjerenstva BiH. 

Diplomirao je 1987. godine na Pravnom fakultetu u Mostaru, 

položio stručni upravni ispit 1988. godine, a pravosudni ispit 

1995. godine. Radnu karijeru je proveo u tijelima državne 

uprave. Sudjelovao u provedbi svih lokalnih i općih izbora u 

Bosni i Hercegovini od 1996. do 2004. godine u svojstvu 

predsjednika ili tajnika Izbornog povjerenstva gradske općine 

Mostar – Jugozapad. Član je Udruge izbornih dužnosnika Bosne 

i Hercegovine. 

 

 

 

 

Goran Mišković obavlja dužnost glavnog tajnika SIP-a BiH. 

Diplomirao je na Pravnom fakultetu u Mostaru 2004. godine, a 

2012. je položio pravosudni ispit. Od 2018. se nalazi na poziciji 

glavnog tajnika SIP-a BiH. Prije toga je radio u Ministarstvu 

sigurnosti BiH na poziciji stručnog savjetnika i vršitelja dužnosti 

šefa Odsjeka za opću sigurnost u razdoblju od 2009. do 2018. 

godine. Tijekom ovog razdoblja je također bio nacionalna 

kontakt točka za suradnju s Europskom agencijom za zaštitu 

vanjskih granica (FRONTEX) i za provedbu koncepta OSCE-a 

''Sigurnost i upravljanje granicama''. Autor je priručnika 

''Lokalni izbori 2020. – sudska praksa'' i sudjelovao je u pripremi 

nekoliko priručnika iz područja izbornog procesa. Pored svojih 

dužnosti glavnog tajnika, također bio ravnatelj Glavnog centra 

za brojanje.   

 

 

 

Ambasador Brian Aggeler je šef Misije OSCE-a u Bosni i 

Hercegovini od 11. oktobra 2022. godine. Od 2019. godine do 

avgusta 2022. godine, Brian Aggeler je obavljao dužnost v.d. 

šefa te je bio zamjenik šefa Misije pri Američkoj ambasadi u 

Parizu. Prethodno je bio ministar-savjetnik za politička pitanja u 

Američkoj ambasadi od 2017. do 2019. godine. Prije dolaska u 

Francusku, bio je direktor Ureda za koordinaciju pomoći pri 

Birou za pitanja Bliskog istoka u State Departmentu, gdje je 

rukovodio uredom od 70 članova osoblja u Washingtonu i dva 

regionalna centralna ureda za koordinaciju pomoći američke 

Vlade Bliskom istoku u skladu s prioritetima politike rada.  

Kao karijerni član Ministarstva vanjskih poslova SAD-a na 

poziciji ministra-savjetnika, obavljao je dužnost koordinatora za 

ekonomsku i razvojnu pomoć pri Ambasadi SAD-a u 

Islamabadu, nadgledajući planiranje i provedbu godišnjih 

programa nekoliko agencija SAD-a za pomoć civilima, 

vrijednih preko 700 miliona američkih dolara. Takođe je 

obavljao dužnost zamjenika šefa Misije pri Ambasadi SAD-a u 

Sjevernoj Makedoniji.   

Prije toga bio je politički savjetnik u gradu Hanoi u Vijetnamu, 

otpravnik poslova pri američkoj Misiji u Organizaciji UN-a za 

obrazovanje, nauku i kulturu (UNESCO) u Parizu te je obavljao 

druge dužnosti u gradovima Delhi, Chennai, Budimpešta, 

Ouagadougou i Washington. Prije početka rada u američkom 

Ministarstvu vanjskih poslova, bio je volonter Mirovnih snaga u 

Centralnoafričkoj Republici.   

 

 

 

 

Vahag Muradyan je od septembra 2022. godine zamjenik šefa 

Ureda Vijeća Evrope u Sarajevu. Zamjenik šefa Ureda Vijeća 

Evrope u Kijevu je bio u periodu septembar 2021. - juni 2022., u 

Gruziji, januar 2019. – august 2021., u Prištini, novembar 2016. 

– decembar 2018. godine. Poziciju savjetnika komesara za 

ljudska prava, Vijeće Evrope – Strazbur, Sjedište Vijeća Evrope, 

je obavljao u periodu juli 2013. - oktobar 2016., koordinatora 

projekta - Demokratska uprava i rodna pitanja, UNDP, 

Regionalni centar u Bratislavi, Evropa i ZND, juni 2011. - juni 

2013., izbornog službenika/regionalnog koordinatora, Sektor za 

izbornu pomoć, UN MINUSTAH (Misija Ujedinjenih nacija za 

stabilizaciju na Haitiju) Odjeljenje UN-a za mirovne operacije 

(DPKO), Regija Artibonit, Haiti, august 2010. – juli 2011., 

službenika za politička pitanja i odnose s javnošću, Ured Vijeća 

Evrope u Armeniji (Generalni direktorat za demokratiju i 

politička pitanja, Vijeće Evrope), septembar 2005. – august 

2010., te asistenta u istraživanju Međunarodna krizna grupa 

(ICG), Kavkaski projekat, Tbilisi, Gruzija, april – juni 2005. 

godine. Zavšrio je Univerzitet Ujedinjenih nacija za mir, 

Kostarika, septembar 2003. – septembar 2004. (MA iz 

međunarodnih mirovnih studija), Centralnoevropski univerzitet, 

Budimpešta, Mađarska, septembar 2002. – juni 2003. (MA iz 

međunarodnih odnosa i evropskih studija) i Državni univerzitet 

u Jerevanu, Odsjek za historiju, Jerevan, Armenija, septembar 

1994. – juni 1999. godine. 

 

 

 

 

Dr. Martina Barker-Ciganikova radi kao savjetnica za izbore u 

Uredu za demokratske institucije i ljudska prava OSCE-a 

(OSCE/ODIHR) od marta 2021. godine. Martina ima 

akademsko obrazovanje i prije nego što se pridružila ODIHR-

u, provela je više od 15 godina predavajući i provodeći 

istraživanja na Univerzitetu u Beču, Austrija, u oblasti 

upravljanja i demokratizacije. Od 2008. godine posmatrala je 

izbore u raznim međunarodnim organizacijama, uključujući 

EU, UN i ODIHR u različitim svojstvima. 

 

 

 

 

 

Stewart Dickson je član delegacije Ujedinjenog Kraljevstva u 

Kongresu lokalnih i regionalnih vlasti. Stewart Dickson je član 

Savezne stranke u Skupštini Sjeverne Irske za Istočni Antrim. 

U Skupštinu je ušao u maju 2011. godine, a ponovo je izabran 

u martu 2017. godine. On je šef kluba zastupnika Savezne 

stranke i član Izvršnog odbora stranke. Stewart je član 

Skupštinske grupe svih stranaka za dijabetes i socijalno 

poduzetništvo, kojom i predsjedava. Također je član 

Skupštinske komisije, koja osigurava da se osoblje i imovina 

Skupštine koriste na najbolji mogući način. Stewart je rođen i 

odrastao u Istočnom Antrimu i vjeruje da je građanima ove 

divne izborne jedinice bitno pružiti liderstvo i zastupljenost 

koje zaslužuju. 

Franck DAESCHLER- Zamjenik šefa Odjela za izbore i 

participativnu demokratiju, Vijeće Evrope. 

Franck ima preko 20 godina iskustva u oblasti izbora. Počeo 

je kao kratkoročni posmatrač izbora 2000. godine, a od 2000. 

do 2007. godine bio je operativni stručnjak i zamjenik šefa 

misije u pet misija za posmatranje izbora, prije nego što se 

pridružio Odjelu za posmatranje izbora i međuparlamentarnu 

saradnju Parlamentarne skupštine, gdje je služio više od 10 

godina i organizirao i proveo preko 50 misija za posmatranje 

izbora u mnogim državama članicama Vijeća Evrope, ali i u 

Evropi, Centralnoj Aziji i Sjevernoj Africi. 

Franck se pridružio Vijeću Evrope 1995. godine. Kao član 

Odjela za terensku podršku Generalnog direktorata za 

politička pitanja do 2008. godine, podržavao je otvaranje i 

osiguravao implementaciju novih ureda Vijeća Evrope, 

uglavnom na Zapadnom Balkanu, Južnom i Sjevernom 

Kavkazu i zemljama Istočne Evrope, te je učestvovao u 

nekoliko dugoročnih zadataka na terenu. U sjedištu je 

također radio kao projektni službenik u oblasti borbe protiv 

korupcije u Odjelu za ekonomski kriminal, kao viši projektni 

službenik u Odjelu za sportske konvencije, a nakon nekoliko 

godina povratka u Sekretarijat Parlamentarne skupštine, 

pridružio se Odjelu za izbore i participativnu demokratiju 

2021. godine, gdje upravlja širokim spektrom projekata 

saradnje u oblasti izbora. 

Dr. Irena Hadžiabdić, predsjednica 

Dr. Ahmet Šantić, član 

Američkih Država 

 

Mahmut Bugra Dogan, Ambasada 

Republike Turske 

Ecenaz Cobanoglu Yolcu, Ambasada 

Turske 

 

Bernhard Abels, Ambasada Savezne 

Republike Njemačke 

 

Maja Milavić, Ambasada Kraljevine 

Švedske  

 

Maja Šetić - Pupić, Ambasada 

Kraljevine Norveške 

Stefan Almehagen Sandstad, 

Ambasada Kraljevine Norveške 

 

Izlagači izorne opreme  

 

Alexander Rakov, Smartmatic 

Frans Gunnink, Smartmatic 

Mohamed Mansour, Smartmatic 

 

Kim Sang Joon, Miru Systems 

Hwang Jun Hyun, Miru Systems 

Kong Seongsik, Miru Systems 

 

Onno van Dommelen, Comitia Group 

Sebastian Angetini, Comitia Group 

Asocijacije i inicijative 

Dario Jovanović, CCI– Pod lupom 

Vehid Šehić, CCI– Pod lupom  

Jasmina Čaušević, Fondacija CURE, 

Tamara Branković, Organizacija 

CRTA 

Pavle Dimitrijević, Organizaija 

CRTA  

 

 

Sekretarijat Centralne izborne 

komisije BiH 

 

Goran Mišković 

Mubera Vulović 

Ana Jagar 

Maksida Pirić 

Vesna Pavičić 

Čigdem Tekelioglu- Mavrić 

Aida Mešić 

Svetlana Bozalo 

Melisa Fazlibegović 

Adi Agić 

Džemal Vejsil 

Veljko Petrović 

Mladen Vičević 

Sanda Subotić 

Samida Karajica 

Amira Smajić 

Neziha Mustafić 

Dejan Ćurić 

 

 

Udruženje izbornih zvaničnika u 

BiH 

 

Anela Čavdar 

Općinske/gradske izborne komisije 

 

Adisa Šuman, Novi Grad, Sarajevo 

Admir Gvozden, Prozor-Rama 

Admir Jašarević, Novi Grad, Sarajevo 

Admira Kličić, Prijedor 

Adnan Milanović, Gornji Vakuf-

Uskoplje 

Aleksandar Agić, Ribnik 

Aleksandar Petrović, Prijedor 

Aleksander Ignjić, Stanari 

Almedina Borović, Foča FbiH 

Almin Halilović, Visoko 

Almir Ćorić, Mostar 

Almir Mandžuka, Žepče 

Amer Hasanefendić, Goražde 

Amra Kučuk, Fojnica 

Amra Šećić, Vukosavlje 

Antonio Vrljić, Mostar 

Armina Krvavac, Mostar 

Asef Kasum, Travnik 

Asja Kravić, Tuzla 

Azra Alić-Bedak, Tešanj 

Bećir Halilović, Tešanj 

Besima Mujanić, Prnjavor 

Biljana Božić, Teslić 

Biljana Nikolić, Ugljevik 

Bojan Ćulibrk, Petrovac 

Bojana Kuzmanović, Prnjavor 

Boso Bošnjak, Kreševo 

Branislav Radinović, Gradiška 

Daliborka Grahovac, Istočni Drvar 

Daniel Ložnjaković, Derventa 

Danijela Pljuco, Šipovo 

Darjana Jovičić, Rogatica 

Davor Vićić, Lopare 

Dijana Savić Božić, Bijeljina 

Dragan Bašević, Sokolac 

Dragan Grabovica, Banja Luka 

Dragiša Kovačević, Bosansko 

Grahovo 

Dubravko Malinić, Banja Luka 

Duško Đermanović, Čelinac 

Duško Mitrić, Srbac 

Edham Dizdarević, Bužim 

Edin Hadžić, Doboj Jug 

Elvir Nezić, Gradačac 

Emina Jahić-Huseinović, Kiseljak 

Ermin Pirija, Konjic 

Ernad Čizmić, Kakanj 

Faik Špago, Sarajevo Centar 

Gabrijela Martinović Dominković, 

Orašje 

Goran Ćavar, Jablanica 

Goran Pavlović, Gračanica 

Gordana Nišić, Laktaši 

Hajrudin Alibašić, Travnik 

Hajrudin Hodžić, Srebrenica 

Hajrudin Huseinović, Kalesija 

Igor Vidović, Banja Luka 

Isam Sendić, Gradačac 

Ivan Stojić, Čitluk 

Ivana Kovačević, Drvar 

Ivana Milanović, Bratunac 

Ivona Pejin, Derventa 

Izeta Bajrić, Lukavac 

Jasmina Filipović, Ključ 

Jasna Nikšić, Novo Sarajevo 

Jela Josić, Han Pijesak 

Jelena Šipovac, Trnovo RS 

Jelena Zlikovac, Pale 

Josipa Lozančić, Kupres (FBiH) 

Leon Pavlović, Vareš 

Lidija Petrović, Mostar 

Ljiljana Orendi,  Brčko distrikt BiH 

Ljiljana Stevanović, Srebrenica 

Ljubomir Beštić, Gacko 

Maja Kolak, Trebinje 

Marina Stojanović Vojvodić, Foča 

Mario Čuturić, Mostar 

Martin Grujo, Usora 

Mate Mikulić, Široki Brijeg 

Matea Vidić, Čapljina 

Merima Imamović, Ilidža 

Mersed Hamzić, Gračanica 

Milan Marinčić, Novi Grad 

Mile Strinić, Derventa 

Milena Sajević, Travnik 

Milentije Ostojić, Kalinovik 

Miodrag Perendija, Čajniče 

Mira Škrba-Tomić, Istočno Novo 

Sarajevo 

Mirel Bijedić, Gradačac 

Mirela Omerkić, Živinice 

Mirko Savić, Milići 

Miroslav Marić, Stolac 

Miroslav Pavlović, Pale 

Mirsad Dučić, Novo Goražde 

Mirza Ibrahimović, Bugojno 

Mirza Ibrahimović, Bratunac 

Muamer  Kovać, Zenica 

Muamer Hajdarević, Kladanj 

Muharem Selimović, Srebrenik 

Munevera Golubović, Srebrenica 

Muzijet Kahrimanović, Sapna 

Nada Zorić, Prijedor 

Nataša Perić, Gradačac 

Neir Samardžić, Cazin 

Nenad Dodoš, Kozarska Dubica 

Nenad Paleksić, Doboj 

Nermin Mrkanović, Doboj Istok 

Nermina Ahmetović, Ugljevik 

Nevzeta Mulalić, Stari Grad 

Novka Bijelonić Petrović, Prnjavor 

Olivera Čanić, Modriča 

Paola Leovac, Domaljevac Šamac 

Radmila Koprivica, Bileća 

Ramajana Idrizović, Vitez 

Ranka Gavranić, Kotor Varoš 

Ružica Letica, Tomislavgrad 

Ružica Marković, Glamoč 

Ružica Mokrić, Šamac 

Sadija Subašić, Orašje 

Said Hasanbegović, Banovići 

Salim Keško, Travnik 

Samra Vračo, Visoko 

Sanel Kasapović, Novi Grad Sarajevo 

Sanida Jusufović, Teslić 

Saša Bjelanović, Vlasenica 

Saša Brenjo, Nevesinje 

Saša Mavrak, Mostar 

Seadin Badić, Cazin 

Sedin Lepara, Jablanica 

Selma Zunđa, Vogošća 

Selna Hošić, Novo Sarajevo 

Selvedin Hrustić, Vitez 

Šemsudin Muslić, Bihać 

Senad Hasanspahić, Breza 

Siniša Terzić, Trebinje 

Slavenko Ivičević, Kiseljak 

Slobodan Rajković, Mrkonjić Grad 

Snežana Nešković, Višegrad 

Spasoje Popovac, Trebinje 

Srđan Lazar, Novo Sarajevo 

Srđan Sakan, Kotor Varoš 

Suada Hećimović, Gradačac 

Tomislav Raguž, Neum 

Vida Rakita, Šipovo 

Vlado Kapur, Osmaci 

Vlado Radovac, Jajce 

Vlado Slišković, Kiseljak 

Zekerijah Hadžić, Srebrenica 

Željana Jelića,  Prnjavor 

Željko Škondrić, Prijedor 

Željko Vujadinović, Istočni Mostar 

Zijad Mukanović, Donji Vakuf 

Zoran Đurović, Rudo 

Zoran Tešić, Kotor Varoš 

Zoran Topalović, Rudo 

 

 

Prevodioci 

Amir Đuliman, DIWAN prevodilačka 

agencija 

Tamara Ivanković, DIWAN 

prevodilačka agencija 




